
ЎЗБЕКИСТОН – СЕРБИЯ: 
муштарак манфаатлар 
сари қатъий интилиш

Дўстлик вақт билан эмас, балки ишонч, ўзаро ҳурмат ва самимият 
билан мустаҳкамланади. Ўзбекистон ва Сербия ўртасидаги 
муносабатлар ҳам ана шундай мустаҳкам тамойилларга 
асосланган ҳолда бугун янги босқичга кўтарилмоқда. Икки 
мамлакат ўртасидаги алоқалар ўзаро манфаатдорлик, тенглик ва 
дўстона ҳамкорлик руҳида изчил ривожланиб бормоқда.

Бир пайтлар сиёсий мулоқот ва дипло-
матик муносабатлар доирасида намоён бўл-
ган ҳамкорлик айни пайтда савдо-иқтисодий 
алоқалар, парламентлараро мулоқот, мада-
ният ва гуманитар соҳаларни қамраб олган 
серқирра шерикликка айланди. Бу жараён 
икки халқ ўртасидаги яқинлик ва ўзаро анг
лашувни янада мустаҳкамламоқда.

Сербия Жануби-шарқий Европа ва 
Болқон минтақасида муҳим ўрин тутган 
давлатлардан. Шу жиҳатдан ушбу мамлакат 
билан иқтисодий ҳамкорликни ривожланти-
риш Ўзбекистон учун Европа йўналишидаги 
савдо ва логистика алоқаларини кенгайти-
риш, замонавий ишлаб чиқариш тажрибаси-
ни ўрганиш, янги бозорларга чиқиш ҳамда 
миллий маҳсулотларимиз экспортини кўпай-
тириш нуқтаи назаридан жуда муҳим.

Ўз навбатида, Марказий Осиёнинг жадал 
тараққий этаётган йирик бозорларидан бири 
бўлган Ўзбекистон ҳам Сербия тадбиркорла-
ри учун янги истиқболлар ва кенг иқтисодий 
имкониятларни тақдим этмоқда. Бу эса ўзаро 
манфаатли шерикликни янада ривожланти-
риш учун мустаҳкам пойдевор яратади.

Бугун Ўзбекистон ва Сербия ўртасида-
ги иқтисодий ҳамкорлик шунчаки рақамлар 

эмас, балки амалий натижалар билан ҳам ўз 
ифодасини топмоқда. Мамлакатимизда серб 
инвесторлари иштирокида фаолият юрита-
ётган 9 та корхона ана шу ўзаро ишонч ва 
манфаатли шерикликнинг ёрқин намунаси-
дир. Уларнинг 4 таси қўшма корхона, 5 таси 
эса хорижий инвестиция иштирокида таш-
кил этилган.

Ҳар бир корхона ортида сармоя, та-
шаббус ва янги ишбилармонлик ғоялари 
мужассам. Энг муҳими, бу кўрсаткичлар 
Ўзбекистон ва Сербия ишбилармон дои-
ралари ўртасидаги қизиқиш тобора ортиб, 
иқтисодий шериклик учун янги имконият-
лар майдони кенгайиб бораётганидан дало-
лат беради. Бугун қўйилаётган ана шундай 
амалий қадамлар эртанги йирик лойиҳалар, 
янги сармоялар ва янада мустаҳкам иқтисо-
дий ҳамкорлик учун ишончли замин ҳозир-
ламоқда.

Давлатимиз раҳбарининг шу йил 7-8 
сентябрь кунлари Сербия Республикасига 
ташрифи Ўзбекистон — Сербия муноса-
батлари тарихида янги саҳифа очди. Ушбу 
ташриф ўзаро ишонч ва дўстлик риштала-
рини янада мустаҳкамлаш, иқтисодий ше-
рикликни кенгайтириш, янги истиқболли 
лойиҳаларни белгилаш ва икки томонлама 
муносабатларни янги амалий мазмун билан 
бойитиш йўлидаги муҳим қадам бўлди.

Сўнгги йилларда мамлакатимизда элек-
тротехника тармоғини ривожлантириш, қў-
шилган қиймати юқори маҳсулотлар ишлаб 
чиқариш ва экспортни кенгайтириш бўйича 
тизимли ишлар амалга оширилди. Натижада 
соҳада ишлаб чиқариш ҳажми 2018 йилдаги 
4,7 триллион сўмдан 43,1 триллион сўмга 
етди, экспорт 1 миллиард доллардан ошди. 
Бугунги кунда Ўзбекистон электротехника 
маҳсулотлари 65 та давлатга етказиб берил-
моқда.

Тармоқда маҳсулотлар таркиби ҳам ўз-
гармоқда. Мисдан тайёрланаётган маҳсу-
лотларнинг ишлаб чиқарилиши ва экспорти 
ортди, паст қийматли маҳсулотларнинг улу-
ши эса сезиларли камайди. Маиший техника 
бўйича ички талабнинг 80 фоизи маҳаллий 
маҳсулотлар ҳисобидан қопланмоқда, ишлаб 
чиқарилаётган маҳсулотларнинг 30 фоизи 
экспорт қилинмоқда. Қуёш панеллари, юқо-
ри кучланишли кабеллар, электромобиллар-
ни қувватлаш станциялари, вакуум ўчир-
гичлар, юқори кучланишли ажратгичлар, 
иссиқлик насослари каби юзлаб янги турда-
ги маҳсулотлар ўзлаштирилди.

Жорий йилнинг етти ойида тармоқда 
30 триллион сўмлик маҳсулот ишлаб чиқа-
рилди, 706 миллион долларлик экспорт 
таъминланди. 148 миллион долларлик  
16 та лойиҳа ишга туширилиб, 1,2 мингта 
иш ўрни яратилди. Йил якунигача 51 трил-
лион сўмлик маҳсулот ишлаб чиқариш, 
экспортни 1,6 миллиард долларга етказиш,  
420 миллион долларлик 67 та лойиҳани ишга 
тушириш вазифаси белгиланган.

Тақдимотда 2030 йилгача электротехни-
ка ва унга ёндош саноатда ишлаб чиқариш 
ҳажмини 11 миллиард долларга, экспортни 
5 миллиард долларга етказиш, 3 миллиард 

Президент Шавкат Мирзиёев 10 сентябрь куни электротехника саноатини 
янги босқичга олиб чиқиш ва рақобатбардош маҳсулотлар ишлаб чиқаришни 

қўллаб-қувватлаш юзасидан тақдимот билан танишди.

Президент Шавкат Мирзиёев чиқиндиларни бошқариш тизимини 
такомиллаштириш, уларни қайта ишлаш ва электр энергияси ишлаб чиқариш 

бўйича инвестиция лойиҳалари тақдимоти билан танишди.

Президент Шавкат Мирзиёев маданий меросни асраб-авайлаш, музей ишини 
ривожлантириш ва Ўзбекистон маданиятини халқаро майдонда тарғиб қилиш 

бўйича келгуси ишлар юзасидан тақдимот билан танишди.
доллар инвестиция жалб қилиш, мисга қў-
шилган қийматни 35 фоизга олиб чиқиш ре-
жалари кўриб чиқилди.

Бунинг учун юртимизда зарур хомашё 
базаси ва бозор мавжуд. Йилига 150 минг 
тоннадан ортиқ мис катоди ишлаб чиқа-
рилмоқда, янги қувватлар ҳисобига мазкур 
кўрсаткич 300 минг тоннага етказилади. 
Шунингдек, 15 гигаватт қуёш ва шамол 
электр станцияларини ишга тушириш ре-
жалаштирилган бўлиб, бу электротехника 
маҳсулотлари учун йилига 500 миллион 
долларлик буюртма бозорини шаклланти-
ради.

Шу билан бирга, соҳада ҳал этилиши 
зарур масалалар ҳам бор. Айрим корхона-
ларда айланма маблағ учун кредит олишда 
гаров таъминоти етишмаяпти, мис хомашё-
сини биржа орқали харид қилишда қулай 
молиявий инструментлар талаб этилмоқда, 
йирик халқаро брендларни жалб этиш учун 
кафолатланган механизмларни кенгайтириш 
зарур. Аҳоли уй-жойлари қурилиши ортиб 
бораётгани ҳам электротехника маҳсулотла-
рига талабни оширмоқда.

Шу муносабат билан тармоқ корхона-
ларини молиявий қўллаб-қувватлаш бўйича 
янги механизмлар таклиф этилди. Жум-
ладан, мис хомашёсини харид қилишда 
тўловнинг 25 фоизини корхоналар, қолган 
75 фоизини “Ўзсаноатэкспорт” АЖ амалга 
оширади. Корхоналар ушбу маблағни 90 кун 
ичида йиллик 6 фоизгача ставкада қайтара-
ди. Бу мақсадлар учун 50 миллион доллар 
ресурс йўналтирилади.

Эндиликда кредитлар бўйича экспорт 
шартномалари, суғурта полислари каби 
бошқа таъминот турларини ҳам қабул қи-
лиш имконияти яратилади. Инвестиция 

лойиҳаларига миллий ва хорижий валютада 
ажратилган кредитларнинг бир қисми уч йил 
давомида қоплаб берилади.

Камида 50 миллион доллар сармоя ки-
ритадиган йирик халқаро бренд компания-
ларига солиқ имтиёзлари тақдим қилиниб, 
инфратузилмага эга тайёр бинолар таклиф 
этилди. Электротехника саноати корхона-
лари учун солиқ ва божхона имтиёзлари 
муддатини 2030 йилгача узайтириш, ёндош 
маҳаллий саноат корхоналарини ҳам қўл-
лаб-қувватлаш назарда тутилмоқда.

Экспортни кенгайтириш мақсадида хо-
рижий бозорларда савдо омборлари ташкил 
этиш, маҳсулотларни сертификатлаш ва 
ташқи бозорларга чиқариш жараёнларини 
енгиллаштириш чоралари кўрилади. Шу-
нингдек, Афғонистон, Мўғулистон, Қозоғис
тон ва Ироқ бозорларига комплекс техно-
логик ечимлар экспортини кенгайтириш 
имкониятлари кўриб чиқилди.

Тармоқда инновация ва илмий-тадқиқот 
ишларини кучайтириш учун Тўртинчи 
саноат инқилоби илмий-тадқиқот ва инно-
вация марказини ташкил этиш таклиф қи-
линди. Марказ янги маҳсулотларни рақамли 
моделлаштириш, синовдан ўтказиш, маҳал-
лийлаштириш, прототиплар тайёрлаш ва 
корхоналарга инжиниринг хизматлари кўр-
сатиш билан шуғулланади.

Президентимиз мутасаддиларга элек-
тротехника саноатида қўшилган қийматни 
ошириш, юқори технологик маҳсулот ва ма-
териаллар ишлаб чиқаришни ўзлаштириш, 
маҳаллий корхоналарни глобал қиймат зан-
жирларига олиб кириш бўйича топшириқлар 
берди.

ЎзА

Сўнгги йилларда мамлакатимизда та-
рихий меросни асраб-авайлаш, ёдгорлик
ларни реставрация қилиш, музейларни 
модернизациялаш ва халқаро маданий 
ҳамкорликни кенгайтиришга эътибор из-
чил кучаймоқда. Бу ишлар гуманитар сиё-
сатнинг муҳим йўналиши, миллий ўзликни 
мустаҳкамлаш ва Ўзбекистоннинг турис
тик жозибадорлигини ошириш омилига 
айланмоқда.

ЮНЕСКО йўналишида эришилган на-
тижалар алоҳида қайд этилди. Бутунжаҳон 
мероси қўмитасининг 48-сессиясида Ўз-
бекистоннинг “Тошкентнинг модернизм 
меъморчилиги: Марказий Осиё замонавий-
лиги ва анъаналари” миллий номинацияси 
Бутунжаҳон мероси рўйхатига киритилди. 
Ўзбекистон XX аср модернизми меъморий 
мероси бундай мақомга эга бўлган Марказий 
Осиё ва МДҲдаги биринчи давлат бўлди. 
Номинация таркибига Тошкент шаҳридаги 
10 та муҳим объект киритилди. Бу сўнгги 
25 йилда Ўзбекистоннинг ЮНЕСКО Бутун-
жаҳон мероси рўйхатига биринчи миллий 
киритилиши бўлди.

Фаол сиёсий-дипломатик ишлар нати-
жасида “Қуёш” гелиомажмуаси Бутунжаҳон 
мероси объекти таркибида сақлаб қолинди.

Янги халқаро мақом Тошкентнинг меъ-
морий меросини асраб-авайлаш ва ўрга-
ниш, маданий туризмни ривожлантириш, 
тадқиқотчилар, меъморлар ва халқаро экс-
пертларни жалб этиш учун қўшимча им-
кониятлар яратади. Шу муносабат билан 
пойтахтнинг модернизм меъморчилигини 
асраб-авайлаш ва тарғиб қилиш бўйича 
2026-2030 йилларга мўлжалланган Давлат 
дастурини амалга ошириш кўзда тутил-
моқда.

Шунингдек, ЮНЕСКОнинг Бутун-
жаҳон мероси рўйхатига киритиш учун 
“Зомин тоғлари” табиат объекти номина-
циясини тайёрлаш масаласи ҳам кўриб 
чиқилди. Ушбу ҳудуд Зомин давлат қўриқ-
хонаси ва Зомин миллий табиат боғини 
қамраб олиб, қимматли арча ўрмонлари 
ҳамда ноёб ҳайвонлар ва қушлар яшаш ма-
конларига эга ягона тоғ табиий мажмуаси-
ни ташкил этади.

Тақдимотда Ўзбекистон Республика-
сининг ЮНЕСКО ишлари бўйича Миллий 
комиссияси котибияти фаолиятини тако-
миллаштириш масалаларига ҳам тўхталиб 
ўтилди. Котибиятнинг ЮНЕСКОнинг ижо-
дий шаҳарлар тармоғи, таълим берувчи 
шаҳарлар тармоғи, ассоциациялашган мак-
таблар тармоғи, ЮНЕСКО кафедралари, 
ассоциациялар ва клублар, шунингдек, гло-
бал геопарклар тармоғида мамлакатимиз 
иштирокини мувофиқлаштириш функция
ларини кенгайтириш таклиф этилмоқда.

Маданий мерос соҳасидаги амалий 
ишларга алоҳида эътибор қаратилди. Сўнг
ги йилларда маданий мерос объектларини 
реставрация қилиш учун давлат бюджетидан 
466,4 миллиард сўм маблағ йўналтирилди. 
305 та лойиҳа-смета ҳужжати тайёрланди, 
55 та объектда ишлар якунланди, яна 152 та 
объектда ишлар давом этмоқда.

Ушбу ишларни тизимлаштириш мақса-
дида 8183 та маданий мерос объекти бўйича 
кадастр ҳужжатлари шакллантирилди. Ёд-
горликларни қисқа муддатли ижарага бериш 
орқали 4187 та тадбиркорлик субъекти жалб 
этилиб, соҳавий жамғармага 27,9 миллиард 
сўм йўналтирилди. 2025 йилда 52 та объект-
га 152,9 миллиард сўм миқдорида маҳаллий 
ва хорижий инвестициялар жалб қилинди.

Ўзбекистонда Heritage Impact Assessment 
(HIA) — меросга таъсирни баҳолашнинг 
принципиал янги тизимини жорий этиш 
Бухоро, Самарқанд, Хива, Шаҳрисабз каби 
ноёб тарихий шаҳарлар ва Тошкентнинг мо-
дернизм меъморчилигини жадал қурилиш 
ҳамда инфратузилма ривожи шароитида ҳи-
моя қилишда муҳим қадам бўлади.

Маданий мероснинг ягона рақамли плат-
формасини, объектларнинг рақамли эгизак
ларини, Heritage Open Data тизимини, шу-
нингдек, маданий мерос бўйича ситуацион 
марказни ташкил этиш таклиф қилинмоқда. 
Бу марказ IoT-сенсорлар, сунъий йўлдош 
маълумотлари, видеотаҳлил ва сунъий ин-
теллект воситаларидан фойдаланган ҳолда 
мониторинг олиб бориш имконини бера-
ди. 2030 йилга қадар барча маданий мерос 
объектларини рақамлаштириш режалашти-
рилган.

Туристик юкламани бошқариш учун 
Visitor Management тизимини жорий этиш, 
рақамли чипталар қамровини кенгайтириш, 
туристлар оқимини прогноз қилиш ва за-
руратга қараб айрим объектларга ташриф 
лимитларини белгилаш кўзда тутилмоқда. 
Кадрлар тайёрлаш соҳасида мутахассислар 
тайёрлаш тизимини яратиш, Бухорода их-
тисослаштирилган реставрация олий мак-
табини очиш, Археология институтининг 
ҳудудий филиалларини ривожлантириш ва 
реставраторларни лицензиялашни жорий 
этиш режалаштирилмоқда.

Тарихий мерос ва замонавий инфрату-
зилмани уйғунлаштирувчи янги лойиҳалар 
ҳам кўриб чиқилди. Хусусан, анъанавий 
усуллар ва замонавий лойиҳалаш, ишлаб 
чиқариш ҳамда реставрация технология-
ларини бирлаштирадиган ихтисослашти-
рилган мозаика марказини ташкил қилиш 
таклиф этилмоқда. Марказ Тошкент мозаика 
мактабини сақлаш, мутахассислар тайёрлаш 
ва монументал санъатнинг янги йўналиши-
ни ривожлантириш майдонига айланади.

Ичан-қалъа музей-қўриқхонаси ҳуду-
дида “Оллоқулихон карвонсаройи” савдо 
марказини ташкил этиш лойиҳаси алоҳида 
кўриб чиқилди. Савдо нуқталарининг тар-
тибсиз жойлашуви тарихий объектларнинг 
визуал яхлитлигини бузиши ва туристлар 
учун ноқулайликлар келтириб чиқариши 
қайд этилди. Янги лойиҳа анъанавий савдо 
руҳини сақлаш, ҳунармандлар учун шароит 
яратиш, кўргазма ва ярмаркалар ўтказиш, 
шунингдек, янги туристик нуқтани шакллан-
тиришга қаратилган.

Келгусида номоддий маданий меросни 
асраб-авайлаш соҳасида давлат сиёсатининг 
яхлитлигини таъминлаш мақсадида Респуб
лика “Ҳунарманд” уюшмаси Ўзбекистон 
Республикаси Маданий мерос агентлиги би-
лан ҳамкорлик қилади.

Самарқандда “Aga Khan Trust for Culture” 
жамғармаси билан ҳамкорликда Бибихоним 
мажмуасини консервация ва реставрация қи-
лиш лойиҳасига алоҳида эътибор қаратилди. 
Лойиҳа маданий мерос объектларида меъмо-
рий консервация, илмий ўрганиш ва рестав-
рация ишларини бошқариш бўйича халқаро 
стандартларни жорий этишни назарда тута-
ди.

Лойиҳа доирасида ёдгорликни ҳуж-
жатлаштириш ва тадқиқ этиш, археологик 
ва муҳандислик текширувлари, материал-
лар таҳлили, конструктив моделлаштириш 
ҳамда лойиҳа ечимларини ишлаб чиқиш 
ишлари олиб борилади. Маҳаллий мутахас-
сисларни тайёрлашга алоҳида эътибор қара-
тилади. Кейинги босқичларда асосий гумбаз 
ва унга туташ иншоотларни консервация 
қилиш, ҳудудни ободонлаштириш ва музей 
экспозициясини яратиш кўзда тутилган.

Турли тарихий даврларда мамлакатимиз-
дан олиб чиқиб кетилган ноёб тарихий ёд-
горликлар, археологик ашёлар, нодир қўлёз-
малар ва санъат асарларини тизимли излаш, 
ҳуқуқий ҳимоя қилиш ва юртимизга қайта-
риш мақсадида Ўзбекистон Республикаси 
Президенти ҳузурида маданий бойликлар-
ни репатриация қилиш бўйича комиссияни 
шакллантиришга қарор қилинди.

Якунда 2027-2035 йилларга мўлжал-
ланган Маданий меросни ривожлантириш 
стратегияси бўйича таклифлар кўриб чиқил-
ди. Унда маданий меросни рақамлаштириш, 
моддий ва номоддий меросни асраб-авай-
лаш, маданий бойликларни репатриация 
қилиш, табиий меросни муҳофаза қилиш ва 
реставрацияни ривожлантириш дастурлари 
назарда тутилган.

Давлатимиз раҳбари тақдим этилган 
таклифларни такомиллаштириш ва уларнинг 
амалий ижросини таъминлаш бўйича топ-
шириқлар берди.

ЎзА 

Мамлакатимизда экологик барқарорлик-
ни таъминлаш, маиший чиқиндиларни қайта 
ишлаш ва полигонларга юкламани камайтириш 
бўйича изчил ишлар амалга оширилмоқда. Маз-
кур йўналишда замонавий технологияларни 
жорий этиш, чиқиндиларни иқтисодий ресурсга 
айлантириш ва циркуляр иқтисодиёт тамойил-
ларини кенг татбиқ этиш муҳим аҳамиятга эга.

Шу мақсадда 2026-2027 йилларда 
чиқиндиларни ёқиш орқали электр энергия-
си ишлаб чиқариш бўйича 6 та инвестиция 
лойиҳасини амалга ошириш белгиланган. 
Уларнинг умумий қиймати 933 миллион 
долларни ташкил этади. Лойиҳалар Хитой 
компаниялари билан ҳамкорликда амалга 
оширилмоқда.

1 сентябрь ҳолатига кўра, ушбу лойиҳа-
лар доирасида 286,8 миллион доллар инвес
тиция ўзлаштирилган. Маҳаллий маҳсулот 
ва хизматлар хариди 76,6 миллион доллар-
га етган. Қурилиш ишларига 2 минг нафар 
маҳаллий ишчи жалб этилган.

Давоми 3-бетда

Ҳозир энди илмий-техник тараққиёт-
нинг шундай босқичидамизки, ундай то-
мошаларни чоғроқ бир ташкилот ҳам ўз 
имкониятлари доирасида уюштира олиши 
мумкин. Аммо мамлакат-давлат ҳаёти билан 

боғлиқ оламшумул воқеалар борки, уларни 
сиёсий моҳиятини теран англаган ҳолда за-
монавий энг янги техник-технологик усул-
ларда миллион-миллион томошабин ауди-
ториясига тақдим этиш, бу энди фавқулодда 
катта тайёргарлик, масъулият ва алоҳида ён-
дашувларни тақозо этади.

Яқиндагина бўлиб ўтган мустақиллиги-
мизнинг 35 йиллик майдон томошаси худди 
шундай мазмун-моҳияти билан фавқулодда 
катта ташкилий ва ғоявий-бадиий изланиш, 

интилиш самараси бўлди. Ҳеч иккилан-
масдан айтиш жоизки, бу тадбир еттидан 
етмишигача — бари халқимиз ва хайрихоҳ 
дўстларимизни бефарқ қолдирмади. Янги 
Ўзбекистоннинг том маънодаги маъна-
вий-маърифий, маданий қудратини намоён 
этди.

Одатда бундай томошаларни алоҳида 
тайёргарликсиз шунчаки кўриб бўлмайди. 
Томошабин сифатида кириб борасиз-у, ўзин-
гиз билмаган ҳолда унинг ичига сингиб, 

иштирокчига айланиб кетасиз. Саҳнада ке-
чаётган воқеалар кўз олдингиздан ўтибгина 
қолмай, хотирангизни уйғотади, тафакку-
рингизни ҳаракатга келтиради, кечаги кун 
билан бугунги кунни, бугун билан эса эртан-
ги кунни бир-бирига боғлайди. Мустақил-
лигимизнинг 35 йиллигига бағишланган 
байрам тадбирини ана шундай томошалар 
қаторига қўйсак тўғри бўлади.

САҲНАДАГИ 35 ЙИЛ: 
ТАРИХ, БУГУН, КEЛАЖАК
Мустақиллигимизнинг 35 йиллигига бағишланган 

байрам томошаси таассуротлари
Бугунги шукуҳли 

кунларимизда турли-
туман оммавий тадбир, 

шоу, томошалар жуда кўп. 
Техник ва технологик 
мўъжизалар томоша 
санъатини ҳайратомуз, 
дилтортар ҳодисага 
айлантириб, замонавий 
санъат тушунчасини 
ниҳоятда кенгайтириб 
юборди. Ҳозирги ўрта 
ёшли авлод учун 1980 
йилда бўлган Москва спорт 
олимпиадасидаги оммавий 
майдон томошаси хотирага 
чуқур ўрнашган дастлабки 
маҳобатли томоша ҳодисаси 
бўлган эди. Бироқ ҳозирда 
уюштирилаётган оммавий 
тадбир-томошалар олдида 
қарийб ярим аср аввал 
намойиш этилган томоша 
ўтмишнинг жўн бир ҳодисаси 
бўлиб қолди, холос.

Хавфсизлик

Тинчлик ва осойишталик бор жойда тараққиёт 
бўлади. Хавфсиз муҳит бор жойда тадбиркорлик 
ривожланади, ёшлар таълим олади, оилалар 
хотиржам ҳаёт кечиради. Шунинг учун жамоат 
хавфсизлигини таъминлашга қаратилган ҳар 
қандай ислоҳот аслида инсон фаровонлигига, 
оила хотиржамлигига ва мамлакат тараққиётига 
хизмат қилади.

Қутбиддин БУРҲОНОВ, 
Сенатнинг Мудофаа ва 
хавфсизлик масалалари 

қўмитаси раиси

Одамлар ўз маҳалласида, кўчасида, иш жойида, таълим муассасасида ўзини қанчалик 
хавфсиз ҳис қилмоқда? Уларнинг мурожаатлари қай даражада эшитилмоқда? Муаммолари 

қанчалик тез ҳал этилмоқда? Давлат органларига ишончи қандай?
Ислоҳотларнинг ҳақиқий самараси ана шу саволларга берилган жавобларда 

намоён бўлади.

Чунки оддий фуқаро учун хавфсизлик, 
аввало, ўз кўчасида, маҳалласида, хонадони 
атрофида, фарзанди ўқийдиган мактаб, ишга 
ёки бозорга борадиган йўлда намоён бўлади. 
Қаерда бўлишидан қатъи назар, инсон ўзи-
ни хавфсиз ҳис қилса, давлатга ишончи ҳам 
ортади.

Шу маънода, ички ишлар органларининг 
жамоат хавфсизлигини таъминлаш фаолия-
тини янада такомиллаштиришга қаратилган 
қарорлар бугунги кунда тинчлик ва осойиш
таликни таъминлашнинг муҳим ҳуқуқий 
асосларидан бири бўлиб хизмат қилмоқда.

Бу ҳужжатларнинг аҳамиятини, аввало, 
жамоат хавфсизлигига ёндашув ўзгараётга-
нида деб биламан. Илгари ҳуқуқбузарлик юз 
берганидан кейин унга муносабат билдириш 
асосий вазифалардан бири бўлган, бугун-
ги ёндашувда эса ҳуқуқбузарликни содир 
этишга олиб келиши мумкин бўлган сабаб ва 
омилларни олдиндан аниқлаш, уларни бар-
тараф этиш, хавф гуруҳидаги шахслар билан 
манзилли ишлашга алоҳида эътибор қара-
тилмоқда. Бу жуда муҳим ўзгариш.

Чунки жиноят содир бўлганидан кейин 
уни очиш ва айбдорни аниқлаш, албатта, 
муҳим. Аммо ундан ҳам муҳимроғи — ўша 
жиноятнинг умуман содир бўлишига йўл 
қўймаслик.

Профилактика 
инспекторларининг 
маҳалладаги роли 
ва масъулиятини 
оширишга қаратилган 
ёндашувни алоҳида 
таъкидлаш лозим. 
Чунки профилактика 
инспектори халқ билан 
энг яқин ишлайдиган 
давлат вакилидир. 
У маҳалладаги 
вазиятни, оилалардаги 
муаммоларни, 
ёшлар билан боғлиқ 
масалаларни, ижтимоий 
хавф гуруҳига кирувчи 
шахсларни яхши 
билиши керак.

Энг муҳими, профилактика инспектори 
фақат ҳуқуқбузарлик содир этган шахс би-
лан эмас, балки ҳуқуқбузарлик юз беришига 
олиб келиши мумкин бўлган ҳолатлар билан 
ҳам ишлаши зарур.

Масалан, бир оиладаги низо ўз вақтида 
аниқланиб, тегишли чора кўрилса, кейинча-
лик оғир оқибатларнинг олдини олиш мум-
кин. Ёки ёшнинг таълимдан узилиб қолиши, 
ишсизлиги, нотўғри муҳитга тушиб қоли-
шига бефарқ бўлинмаса, унинг келажакда 
ҳуқуқбузарликка қўл уриши эҳтимоли ҳам 
камаяди.

Демак, профилактика фақат назорат 
эмас. Профилактика инсон муаммосини 
вақтида кўриш, эшитиш ва унга ечим топиш-
га ёрдам беришдир.

Шу нуқтаи назардан, ички ишлар ор-
ганларининг аҳоли билан очиқ ва яқин му-
лоқотини кучайтириш жуда тўғри йўналиш. 
Фуқаро ички ишлар органига фақат бирор 
муаммоси юзага келганда мурожаат қилади-
ган эмас, балки унинг ҳуқуқ ва манфаатлари-
ни ҳимоялайдиган ишончли тизим сифатида 
қараши керак.

Бу ишончни эса фақат қонун ёки қарор 
билан эмас, ҳар кунги амалий фаолият билан 
қозониш мумкин.

Инсоннинг мурожаатига ўз вақтида жа-
воб бериш, муаммосини эшитиш, зарур ҳол-
ларда бошқа мутасадди ташкилотлар билан 
ҳамкорликда ечим топиш — бунинг барчаси 
жамоат хавфсизлигининг бир қисми.

Шу боис, ички ишлар органлари бўлин-
маларининг хизмат йўналиши ёки хизмат 
ҳудудидан қатъи назар, фуқароларнинг му-
рожаатлари ва хабарларига тезкорлик билан 
муносабат билдиришига қаратилган ёнда-
шувни ижобий баҳолайман. Чунки фуқаро 
учун энг муҳими унинг мурожаати кимга 
тушгани эмас, муаммосига қандай муноса-
бат билдирилаётганидир.

Жамоат хавфсизлиги деганда, албатта, 
фақат жиноятчиликка қарши курашни ту-
шунмаслигимиз керак. Бу тушунча анча 
кенг. Унда жамоат тартибини сақлаш, 

йўл ҳаракати хавфсизлигини таъминлаш, 
ҳуқуқбузарликларнинг олдини олиш, проба-
ция тизими билан ишлаш каби йўналишлар 
бир-бири билан узвий боғлиқ.

Масалан, йўл ҳаракати хавфсизлиги ҳар 
бир оиланинг хавфсизлиги демакдир. Йўлда-
ги тартиб, ҳайдовчи ва пиёданинг масъулия-
ти, мактаблар атрофидаги ҳаракат хавфсиз-
лиги, йўл-транспорт ҳодисаларининг олдини 
олиш — буларнинг барчаси халқнинг кунда-
лик ҳаётига бевосита таъсир қилади.

Шунинг учун йўл ҳаракати хавфсизли-
ги хизмати фаолиятини ҳам умумий жамоат 
хавфсизлиги тизимининг ажралмас қисми 
сифатида кўриш керак.

Пробация хизмати ҳақида ҳам алоҳида 
тўхталиш лозим. Чунки жазони ўтаб чиққан 
ёки суд томонидан белгиланган талаблар 

асосида назоратда бўлган шахсни жамиятга 
қайта мослаштириш, яна ҳуқуқбузарлик со-
дир этишининг олдини олиш нафақат ички 
ишлар органлари, балки бутун жамиятнинг 
вазифасидир.

Инсон хатога йўл қўйган бўлиши мум-
кин. Лекин уни тўғри йўлга қайтариш, касб-
га йўналтириш, иш билан таъминлаш, оила-
си ва жамиятга мослашишига кўмаклашиш 
орқали ҳаётини ижобий томонга ўзгартириш 
мумкин.

Бу ерда профилактика ва пробация хиз-
матларининг ўзаро ҳамкорлиги жуда муҳим. 
Зеро, мақсад фақат назорат қилиш эмас, 
балки қайта ҳуқуқбузарлик содир этилиши-
нинг олдини олишдир.

Менимча, бугунги ислоҳотларнинг энг 
муҳим жиҳатларидан бири ҳам шуки, жамоат 
хавфсизлигига масъул бўлинмаларнинг фао-
лияти алоҳида-алоҳида эмас, балки ягона ва 
узвий тизим сифатида ташкил этилмоқда.

Профилактика инспектори маҳаллада 
ишлайди, жамоат тартибини сақлаш хизмати 
кўчалар ва жамоат жойларида хавфсизлик-
ни таъминлайди, йўл ҳаракати хавфсизлиги 
хизмати транспорт ва пиёдалар ҳаракати-
ни назорат қилади, пробация хизмати эса 
муайян хавф гуруҳидаги шахслар билан ман-
зилли ишлайди.

Агар шу хизматлар ўзаро маълумот алма-
шиб, бир-бирини тўлдириб, ягона мақсад йў-
лида ишласа, натижа ҳам самарали бўлади.

Жамоат хавфсизлигини таъминлашда 
фақат ички ишлар органларининг ўзига 
суяниб қолиш тўғри эмас. Бу — бутун жа-
миятнинг умумий вазифаси. Маҳалла фаол-
лари, нуронийлар, хотин-қизлар фаоллари, 
таълим муассасалари, ёшлар ташкилотлари, 
соғлиқни сақлаш тизими, бандлик хизматла-
ри ва бошқа мутасадди ташкилотлар ички 
ишлар органлари билан ҳамкорликда ишла-
са, профилактика самараси янада ошади.

ТИНЧЛИК ВА ОСОЙИШТАЛИК – 
ХАЛҚ ФАРОВОНЛИГИНИНГ ЭНГ МУҲИМ ШАРТИ

Бугун мамлакатимизда 
инсон қадри, ҳуқуқ 
ва эркинликларини 
таъминлаш, аҳолига тинч ва 
осойишта ҳаёт учун муносиб 
шароит яратиш давлат 
сиёсатининг энг устувор 
йўналишларидан бирига 
айланди. Бу борада, айниқса, 
ички ишлар органларининг 
жамоат хавфсизлигини 
таъминлаш соҳасидаги 
ислоҳотлар алоҳида аҳамият 
касб этмоқда.

Чунки ҳуқуқбузарликнинг сабаби баъзан 
ҳуқуқий эмас, ижтимоий муаммога бориб 
тақалади. Ишсизлик, оилавий келишмов-
чилик, ёшларнинг бўш вақти, таълимдан 
узилиш, ижтимоий мослашувдаги қийин-
чиликлар — буларнинг ҳар бири ўз вақтида 
эътибор талаб қилади.

Шунинг учун жамоат хавфсизлиги ти-
зимида “муаммо юзага келса, чора кўрамиз” 
деган ёндашувдан “муаммони олдиндан 
кўрамиз ва уни бартараф этишга ҳаракат қи-
ламиз” деган ёндашувга ўтиш жуда муҳим.

Яна бир муҳим масала — тезкорлик. 
Бугун ахборот жуда тез тарқалади. Бирор 
ҳодиса юз берганда фуқаро унинг ортидан 
ким ҳаракат қилаётганини, қачон чора кўри-
лишини кутиб ўтирмайди. Шу боис, жамоат 
хавфсизлиги тизими ҳам замонавий, тезкор 

ва рақамли имкониятлардан самарали фой-
даланадиган бўлиши керак.

Бироқ ҳар қандай замонавий технология 
ортида инсон омили борлигини унутмасли-
гимиз шарт. Техника қанчалик ривожланган 
бўлмасин, фуқаро билан муомала маданияти, 
унинг мурожаатига муносабат, масъулият ва 
ҳалоллик биринчи ўринда туради.

Ички ишлар ходими халқ билан мулоқот 
қилганда, аввало, давлатнинг юзини намоён 
қилади. Шунинг учун унинг одоби, билим 
ва касбий маҳорати, қонунга содиқлиги 
жамоатнинг давлат органларига ишончига 
бевосита таъсир қилади.

Бугунги ислоҳотлардан кутилаётган энг 
катта натижа ҳам, назаримда, халқнинг ўзи-
ни хавфсиз ҳис қилиши ва давлат органлари-
га ишончи янада мустаҳкамланишидир.

Фуқаро тунда кўчасидан хотиржам юрса, 
фарзанди мактабга хавфсиз бориб келса, 
маҳаллада низо ёки муаммо пайдо бўлганда 
унга ўз вақтида ечим топилса, йўлларда тар-
тиб таъминланса, ҳуқуқбузарликка мойил 
шахс билан манзилли ишланса, шунинг ўзи 
ислоҳотларнинг одамлар ҳаётидаги амалий 
натижасидир.

Шу маънода, жамоат хавфсизлиги маса-
ласини фақат статистик кўрсаткичлар билан 
баҳолаш тўғри эмас. Албатта, жиноятчи-
ликнинг камайиши, ҳуқуқбузарликларнинг 
олдини олиш кўрсаткичлари муҳим. Аммо 
яна бир кўрсаткич бор — халқнинг хотир-
жамлиги.

Одамлар ўз маҳалласида, кўчасида, иш 
жойида, таълим муассасасида ўзини қан-
чалик хавфсиз ҳис қилмоқда? Уларнинг 
мурожаатлари қай даражада эшитилмоқда? 
Муаммолари қанчалик тез ҳал этилмоқда? 
Давлат органларига ишончи қандай?

Ислоҳотларнинг ҳақиқий самараси ана 
шу саволларга берилган жавобларда намоён 
бўлади.

Шунинг учун бугунги вазифа қабул қи-
линган қарорларни қоғозда қолдирмасдан, 
уларда белгиланган механизмларни ҳар бир 
маҳаллада, ҳар бир ҳудудда амалиётга сама-
рали татбиқ этишдир.

Профилактика инспектори маҳалладаги 
ҳар бир муаммони билиши, фуқаро билан 
мулоқот қилиши, хавфли вазиятларни ол-
диндан кўра олиши керак. Жамоат тартиби-
ни сақлаш ходими жамоат жойларида тартиб 
ва хавфсизликни таъминлаши лозим. Йўл 
ҳаракати хавфсизлиги ходими инсон ҳаёти-
ни биринчи ўринга қўйиши зарур. Пробация 
хизмати эса инсонни қайта тарбиялаш ва 
жамиятга қайтаришга қаратилган ишларни 
самарали ташкил этиши керак.

Ана шу вазифалар бир-бири билан уй-
ғунлашса, биз кутган натижага эришамиз.

Бугунги ислоҳотлар натижасида ички 
ишлар органлари билан халқ ўртасидаги 
муносабатлар янада мустаҳкамланади. Ички 
ишлар ходими халқдан узоқда турган назо-
ратчи эмас, балки халқ билан бирга, унинг 
тинчлиги ва хавфсизлиги учун хизмат қила-
диган масъулиятли давлат вакили сифатида 
намоён бўлади.

Зеро, жамоат хавфсизлиги фақат ҳуқуқ-
ни муҳофаза қилувчи органларнинг вазифа-
си эмас. Бу ҳар бир оила, ҳар бир маҳалла, 
ҳар бир фуқаро учун дахлдор масала.

Тинчлик ва осойишталик бор жойда та-
раққиёт бўлади. Хавфсиз муҳит бор жойда 

тадбиркорлик ривожланади, ёшлар таълим 
олади, оилалар хотиржам ҳаёт кечиради. 
Шунинг учун жамоат хавфсизлигини таъ-
минлашга қаратилган ҳар қандай ислоҳот 
аслида инсон фаровонлигига, оила хотир-
жамлигига ва мамлакат тараққиётига хизмат 
қилади.

Давлатнинг энг катта бойлиги — тинч 
ва хотиржам халқ. Халқнинг давлатдан энг 
катта кутилмаси эса ўз ҳаёти, оиласи, фар-
зандлари ва келажаги хавфсиз эканини ҳис 
қилиб яшашидир.

Бугунги ислоҳотларнинг бош мақсади 
ҳам айнан шу — инсон учун хавфсиз муҳит 
яратиш, ҳуқуқ ва манфаатларини ишончли 
ҳимоя қилиш ва ҳар бир маҳаллада тинчлик-
ни таъминлаш.

Шундай экан, жамоат хавфсизлигини 
таъминлаш соҳасидаги ҳар бир ислоҳотни 
инсон тақдири, оила хотиржамлиги ва халқ 
осойишталиги нуқтаи назаридан баҳолаши-
миз керак. Ана шунда қабул қилинаётган қа-
рорлар, янгиланaётган тизим ва кўрилаётган 
чора-тадбирлар ўзининг энг асосий мақсади 
— халқ розилиги ва инсон қадрини таъмин-
лашга тўлиқ хизмат қилади.

Бошланиши 1-бетда

Бошланиши 1-бетда

Акс садо 

Наргиза САЛОМОВА,
Олий Мажлис Қонунчилик 

палатаси депутати

Айниқса, Белградда давлатимиз раҳба-
рининг катта ҳурмат ва эҳтиром билан кутиб 
олингани Ўзбекистон ва Сербия ўртасидаги 
дўстона ва ишончли муносабатларнинг яна 
бир ифодаси бўлди. 

Сербия саройида ўтган олий даражадаги 
музокаралар Ўзбекистон ва Сербия ўртаси-
даги дўстлик ва ўзаро манфаатли ҳамкорлик 
муносабатларида янги саҳифа очди. Сами-
мий ва конструктив руҳда кечган мулоқотлар 
чоғида икки давлат ўртасидаги кўп қиррали 
ҳамкорликни янада ривожлантиришнинг 
долзарб масалалари атрофлича муҳокама қи-
линиб, уни сифат жиҳатидан янги босқичга 
олиб чиқишга қаратилган устувор йўналиш
лар белгилаб олинди.

Эришилган келишувлар эса сиёсий му-
лоқот ва ўзаро ишончни янада мустаҳкам-
лаш билан бир қаторда, савдо-иқтисодий 
алоқалар, инвестициявий шериклик, саноат 
кооперацияси, ҳудудлараро муносабатлар 
ҳамда маданий-гуманитар ҳамкорликни янги 
мазмун билан бойитишга кенг йўл очади. Бу 
икки давлатнинг муштарак манфаатлар сари 
қатъий интилиши, ҳамкорликни аниқ нати-
жалар билан мустаҳкамлаш борасидаги сиё-
сий иродасининг ёрқин ифодасидир.

Келгусида дипломатик ваколатхоналар 
фаолиятининг йўлга қўйилиши ва парла-
ментлараро форумнинг ташкил этилиши Ўз-
бекистон ва Сербия ўртасидаги кўп қиррали 
муносабатларнинг институционал асослари-
ни янада мустаҳкамлайдиган муҳим қадам-
лардан бири бўлади. Бу ташаббуслар икки 
мамлакат ўртасидаги сиёсий мулоқотни янги 
босқичга олиб чиқиш, ўзаро ишонч ва англа-
шувни янада юксалтириш учун мустаҳкам 
замин яратади.

Шу билан бирга, савдо-иқтисодий ҳам-
корликни кенгайтириш, маданий-гуманитар 
алоқаларни ривожлантириш, тажриба ва 

ЎЗБЕКИСТОН – СЕРБИЯ: 
муштарак манфаатлар 
сари қатъий интилиш

билим алмашинувини фаоллаштириш учун 
янги имкониятлар эшигини очади. Парла-
ментлар ва дипломатик институтлар ўрта-
сидаги яқин ҳамкорлик эса икки халқ ман-
фаатларига хизмат қиладиган истиқболли 
лойиҳаларни илгари суришда муҳим омилга 
айланади.

2026-2028 йилларга мўлжалланган са-
ноатда шерикликни ривожлантириш бўйи
ча қўшма ҳаракатлар режасининг қабул 
қилиниши Ўзбекистон ва Сербия ўртасида-
ги иқтисодий ҳамкорликни янги босқичга 
олиб чиқиш йўлидаги муҳим қадамлардан 
бири бўлди. Мазкур ҳужжат икки мамлакат 
ўртасида эришилган келишувларни ҳаётга 
изчил татбиқ этиш, истиқболли қўшма лойи
ҳаларни амалга ошириш ва саноат коопера-
циясини янада кенгайтириш учун мустаҳкам 
ҳуқуқий ва амалий замин яратади.

Энг муҳими, у орқали икки давлатнинг 
ишлаб чиқариш салоҳиятини уйғунлашти-
риш, замонавий технологиялар ва илғор таж
рибалар алмашинувини йўлга қўйиш, янги 
инвестициявий имкониятларни рўёбга чиқа-
риш учун кенг йўл очилади. Айниқса, саноат 
соҳасидаги ҳамкорликнинг чуқурлашуви на-
фақат иқтисодий алоқаларни мустаҳкамлаш, 
балки икки мамлакат тадбиркорлари ўртаси-
даги ишончли шериклик муносабатларини 
ҳам янги босқичга кўтаришда ғоят муҳим.

Самарқанд вилояти ва Воеводина ҳамда 
Самарқанд ва Нови-Сад шаҳарлари ўрта-
сида тўғридан тўғри алоқалар ўрнатилгани 
ҳудудлараро ҳамкорликни ривожлантириш 
билан бирга савдо-иқтисодий муносабат-
ларни кенгайтириш, инвестициявий лойиҳа-
ларни амалга ошириш, туризм салоҳиятидан 
унумли фойдаланиш, маданий-маърифий ва 
таълим соҳаларидаги алоқаларни янада ри-
вожлантиришга хизмат қилади. Асосийси, 
бу нафақат иқтисодий манфаатларни уй-
ғунлаштиради, балки икки халқ ўртасидаги 
дўстлик, ўзаро ҳурмат ва ишонч ришталари-
ни янада мустаҳкамлайди.

Президентимизнинг Сербиянинг олий дав-
лат мукофоти — Катта занжирли Сербия Рес
публикаси ордени билан тақдирланиши икки 
мамлакат ўртасидаги дўстона муносабатлар ва 
ўзаро ҳамкорликка берилган юксак баҳодир. Бу 
эътироф Сербия халқининг Ўзбекистонга юк-
сак ҳурмати, мустаҳкамланиб бораётган дўст-
лик ва икки томонлама муносабатларни янада 
ривожлантиришга қатъий интилиш рамзи.

Ташрифнинг энг муҳим натижаларидан 
яна бири Президентимиз Шавкат Мирзиёев ва 
Сербия Республикаси Президенти Александр 
Вучич томонидан Стратегик шериклик му-
носабатларини ўрнатиш тўғрисидаги қўшма 
декларациянинг имзолангани бўлди. Мазкур 
ҳужжат икки давлат муносабатларини сифат 
жиҳатидан янги босқичга кўтариб, Ўзбекис
тон ва Сербия ўртасида узоқ муддатли, ўзаро 
манфаатли ва барқарор ҳамкорликни ривож
лантириш учун мустаҳкам асос яратади.

Ташриф доирасида эришилган келишув-
лар, илгари сурилган ташаббуслар ва белги-
лаб олинган устувор вазифалар Ўзбекистон 
ва Сербия ўртасидаги дўстона алоқаларни 
янги мазмун билан бойитиб, ўзаро манфаат
ли шерикликни янада кенгайтириш учун 
мустаҳкам замин ҳозирлади.

Чи¯индиларни 
¯айта ишлаш бªйича 

инвестиция лойи²алари 
кªриб чи¯илди

Лойиҳалар Қашқадарё, Самарқанд, 
Тошкент, Андижон, Фарғона ва Наманган 
вилоятларида амалга оширилади. Қашқа-
дарё ва Самарқанддаги заводларни 2026 
йилда, қолган ҳудудлардаги қувватларни 
2027 йилда ишга тушириш режалашти-
рилган.

Корхоналар тўлиқ ишга тушгач, йи-
лига 3,6 миллион тонна қаттиқ маиший 
чиқинди қайта ишланади ҳамда 1,6 мил-
лиард киловатт-соат электр энергияси 
ишлаб чиқарилади. Шу билан бирга, “ноль 
чиқинди” тамойилига босқичма-босқич 
ўтиш, полигонларга юкламани камайти-
риш ва экологик вазиятни яхшилаш имко-
ни кенгаяди.

Тақдимотда чиқиндилардан энергия 
олиш бўйича Сингапур, Жанубий Корея, 
Хитой компанияларининг яна 5 та истиқ-
болли инвестиция лойиҳаси ҳам кўриб 
чиқилди. Уларнинг умумий қиймати 625 
миллион доллар бўлиб, Қорақалпоғистон 
Республикаси, Жиззах, Сурхондарё, Бухо-
ро ва Хоразм вилоятларида амалга ошири-
лиши назарда тутилган.

Ушбу лойиҳалар натижасида йили-
га 1,9 миллион тонна қаттиқ маиший 
чиқинди қайта ишланиб, 635 миллион 

киловатт-соат электр энергияси ишлаб 
чиқарилади. 500 та янги иш ўрни яра-
тилади, 158 миллион куб метр табиий 
газ иқтисод қилиниб, иссиқхона газла-
ри ҳажми 316 минг тоннага камайтири-
лади.

Мутасаддилар полигонлар ва чиқинди 
ёқиш заводларини ташкил этиш харажат-
лари, ер майдонларига эҳтиёж, бюджет ту-
шумлари ва экологик самарадорлик бўйи-
ча таққослама таҳлилларни тақдим қилди. 
Хорижий тажриба асосида чиқиндиларни 
атроф-муҳитга минимал даражада таъ-
сир кўрсатган ҳолда ёқиш ва инвесторлар 
мажбуриятлари бўйича асосий шартлар 
кўриб чиқилди.

Давлатимиз раҳбари лойиҳаларни жа-
даллаштириш, инвесторлар учун зарур 
инфратузилма ва ташкилий шароитларни 
яратиш, маҳаллийлаштириш даражасини 
ошириш ҳамда соҳада малакали кадрлар 
тайёрлашга алоҳида эътибор қаратиш за-
рурлигини таъкидлади.

Бу борада “Green University”, Са-
марқанд давлат университети ва Қарши 
давлат университети билан ҳамкорлик-
да чиқинди ёқиш заводлари учун 1 минг 
нафар мутахассисдан иборат кадрлар за-
хирасини шакллантириш вазифаси белги-
ланди.

ЎзА 

Шуҳрат РИЗАЕВ,
Ўзбекистонда хизмат кўрсатган 
ёшлар мураббийси, профессор

Мустақиллигимизнинг 35 йиллик байра-
мини нишонлаш борасида муҳтарам Прези-
дентимизнинг қарори, кенг миқёсли тайёргар-
лик ишлари, жумладан, байрам томошасини 
тайёрлаш ва ўтказиш борасидаги тадбир таас-
суротлари билан ўртоқлашай деб қўлимга қа-
лам олдим. Очиғи, 34 йил давомида мустақил-
лик байрам концертларини мунтазам кўриб 
юрган, ҳатто ижодий, ташкилий ишларида бе-
восита вазифадор бўлган одам сифатида айти-
шим мумкинки, миқёс, кўлам, маҳобат, ғоявий 
мазмун қамрови ва теранлиги, бадиий-ижро 
маҳорати юксаклиги, энг замонавий техник ва 
технологик усуллардан фаол фойдаланилгани, 
сунъий интеллект имкониятлари жуда нозик 
ва жўяли жорий этилгани ва яна бошқа қатор 
фазилату хусусиятлари билан 35 йиллик юби-
лей тантаналари — театрлаштирилган концерт 
томоша дастури кутилган ва кутилмаган шакл, 
мазмун, ранг, оҳанг жозибаси билан ҳайрат ва 
ҳаяжонларга ғарқ этди.

Томоша бошланишидан аввал хаёлимдан 
бир савол ўтди: ўттиз беш йилни саҳнага 
сиғдириш, ҳазилакам иш эмас.

Ахир ўттиз беш йил — оддий рақам ҳам 
эмас. Унда бутун бир авлоднинг болалиги, 
ёшлик йиллари, орзу-умидлари, қувонч ва 
ташвишлари бор. Бу йиллар қатларида мамла-
катнинг кечаги куни, бугунги нафаси ва эртан-
ги ниятлари мужассам. Албатта, ҳамма нарса 
нисбий. Содир бўлган муқаррар воқелик бор 
ва уни воқе этиш учун интилиш, курашлар бор.

Шу маънода, мустақиллик тарихини 
фақат 1991 йилдан бошлаш, назаримда, тарих-
нинг ўзига нисбатан адолатсизлик бўларди. 
Чунки Мустақиллик — биргина шу сана эмас. 
У асрлар давомида шаклланган давлатчилик 
хотираси, миллий ўзлик, озодликка интилиш 
ва ниҳоят, муштарак орзуларнинг рўёбидир.

Шунинг учун ҳам мазкур байрам томо-
шасининг энг муҳим жиҳати, менимча, унинг 
вақтни оддий саноқда санаб бермаганидадир. У 
тарихни саҳнага олиб чиқди. Ва тарих саҳнага 
чиққанда, саҳна дастлаб хотирага айланди.

Томоша драматургиясида ўтмишга муро-
жаат қилиниши бежиз эмас эди. Ўзбекистон 
ҳудудидаги қадимий давлатчилик анъанала-
ри, минг йилликлар қаъридан келаётган та-
рихий хотира, қадимги хоразмийлардан то 
Туркистон мухториятигача — турли даврлар-
да кўтарилган байроқлар ва давлат рамзлари 
бирин-кетин намоён бўлар экан, мен беихтиёр 
ўша рамзларнинг маъноси ҳақида ўйладим.

Байроқ — мато эмас. У халқнинг ўзини 
танитишидир. У давлатнинг тус кўринадиган 
қиёфасидир. Унинг остида инсонлар бирлаша-
ди, туғ-туғро билан тарих яратилади.

Шу маънода, юбилей тадбирининг лейт-
мотиви байроқ рамзи бўлди. Томоша муқад-
димаси мовий осмон узра чизилган мустақил 
Ўзбекистон байроғи ранглари билан тўлди. Ва 
бу байроқ пировардида энг юксакда, тадбир-
нинг бошидан охиригача, майдон узра шовил-
лаб, баралла ҳилпираб турди.

Сиёсий байрамларда, расмий тадбирларда, 
энг аввало, Ватан мадҳиясини куйлаш азал-
азалдан урфга кирган. Айниқса, юртга сиёсий 
раҳнамолар, ўзга мамлакат етакчилари расмий 
ташриф билан келса, ҳар икки давлатнинг 
мадҳиялари янграб, ҳурмат бажо келтирилади. 
Бу ҳар бир мамлакатда халқаро миқёсда тан 
олинган таомил. Спорт шоҳсупаларининг энг 
юқорисига кўтарилганларнинг ҳам мамлакати 
мадҳияси ғолиблик шарафи сифатида ижро эти-
лиши бузилмас бир қоида. Демак, мадҳия — ша-
раф белгиси. Аммо мадҳиянинг ижро этилиши 
гоҳида расмий одатлар доирасидан ташқаридаги 
ҳодиса бўлиши мумкин. Айниқса, стадионлар-
даги мусобақаларда янграган мадҳиялар кўпин-
ча жамоаларнинг астойдил мухлислари учун кўз 
ёшлар билан давом этадиган ўта ҳаяжонли ҳолат 
бўлади.

Бу жараённи кузатишнинг ўзи бағоят ма-
роқли. Ўзингники бўлса, ҳатто телеэкранда 
кўриб туриб ҳам қўшилишиб кетганингни, 
кўз ёш қилганингни пайқамай қоласан. Чунки 
қалбингни ғурур ва ифтихор эгаллаб олади. Қи-
зиқки, нафақат спорт, умуман, қаерда мадҳия 
янграса, қўшилишиб баралла куйлайдиган 
фуқаролар дунёда кам эмас. Бу кўпинча қўшиқ, 
оҳанг воситасида миллий бирлик, ватанпарвар-
лик ҳиссини яққол ифода этадиган ҳолат.

Шу нуқтаи назардан қараганда, томоша-
нинг яна бир муҳим бадиий ечими — Давлат 
мадҳиясининг анъанавий тартибда, тадбир 
бошида эмас, балки томошанинг муайян 
бадиий-эмоционал нуқтасида янграганидир. 
Бу ўзгариш тасодифий эмас, балки онгли ра-
вишда амалга оширилган композицион ечим 

сифатида намоён бўлади. Мадҳиянинг сиёсий 
тадбир бошида янграмаслиги, уни расмий ма-
росим атрибути доирасидан чиқариб, томоша 
давомида аста-секин шакллана борувчи ғурур, 
ифтихор ва миллий бирлик туйғуларининг та-
биий эмоционал чўққисига айлантиради.

Байрам томошаси, эслатганимиздек, бо-
шиданоқ томошабинни бугунги кундан олиб, 
тарих қаърига етаклайди. Дастлаб она Ватан, 
халқ, миллат ва мустақилликнинг 35 йиллиги 
ҳақида куй-қўшиқлар янграса-да, саҳнавий 
тафаккур тез орада битта муҳим масала — 
“Биз киммиз ва бу давлатчилик қаердан 
бошланган?” деган саволга юзланади. Унга 
жавоб беришда ўнлаб тарихий байроқларнинг 
саҳнага олиб чиқилиши алоҳида аҳамият касб 
этади. Улар давлатчилик хотирасининг визуал 
тимсоли сифатида намоён бўлади. Ҳар бир 
байроқ ортида бир давр, бир сиёсий тузум, 
бир халқнинг тақдири ва давлатчилик ҳақида-
ги тасаввури бор.

Аммо тарих фақат ғалабалардан иборат 
эмас. Агар саҳнада фақат буюклик, зафар ва 
шон-шуҳрат кўрсатилса, томоша тантанавор 
бўлиши мумкин, лекин у адолатли ҳаётий 
ҳақиқат бўлмай қолади. Чунки халқнинг та-
рихи — қувончлар билан бирга азобу изти-
роблардан, хўрлигу хорликлардан, фожиавий 
қатағон аламларидан ҳам айро эмас.

Томошанинг кейинги давомий қатлам-
ларида ана шу ҳақиқат сезилди. Бир пайтлар 
бизники, ўзимизники бўлган, аммо ўзимиз 
тасарруф эта олмаган тақдирлар, меҳнатининг 
меваси ўзига насиб этмаган авлодлар, пахта 
яккаҳокимлиги, мажбурий меҳнат, болалар 
меҳнати, Орол фожиаси каби оғриқли саҳи-
фалар — буларнинг барчаси халқ хотирасида 
мудом ўчмаган машъум излар. Шу лаҳзаларда 
воқеа-кечмишларни идрок этиб турган томо-
шабин беихтиёр ўз-ўзига савол бериши та-
биий: Бу қандай халқки шунча синовлардан 
кейин ҳам ўзлигини йўқотмади?!

Қоронғиликдан ёруғликка. Қарамликдан 
озодликка. Ўтмишнинг оғир юкидан келажак-
нинг ёрқин уфқларига интилди.

Мустақиллик! Бу сўзни биз кўп эшита-
миз. Балки шу қадар кўп такрорлаймизки, 
баъзан унинг мазмун-моҳиятидаги кечмиш 
мураккабликларини ҳис қилолмай қоламиз. 
Бироқ саҳнада ўтмишнинг оғриқли манзара-
ларидан кейин Мустақиллик ғоясининг пай-
до бўлиши, бу тушунчага яна бир бор бошқача 
нигоҳ билан қарашга мажбур этади.

Мустақиллик — шунчаки сиёсий 
мақом эмас. У инсоннинг ўз тақдирига эга-
лик қилиш ҳуқуқи. Халқнинг ўз келажаги-
ни ўзи белгилаш имконияти. Давлатнинг 
ўз йўлини ўзи танлаши.

Шу маънода, томошадаги “Байроқ-
ни ким кўтаради?” мазмунидаги монолог 
алоҳида таъсирли бадиий тугун сифатида 
ёдда қолaди. Ҳа, уч минг йил — ўттиз аср 
оша турли байроқлар кўтарилди. Ўзбекистон 
заминидаги элу элатлар не-не туғролар ости-
да бирлашди. Давлатчилик силсилалари 1918 
йил — “Туркистон мухторияти” — Миллий 
истиқлол курашларида қонга ғарқ бўлиб тўх-
таб қолди. Энди байроқни ким кўтариши бори 
миллатнинг қайғуси эди. Шу боис, бу саволни 
фақат саҳнадаги қаҳрамон бермайди. Аслида, 
уни тарихнинг ўзи беради.

…Байроқни ким кўтаради? Уни кимдир 
қўлига олиб туриши мумкиндир. Аммо унинг 
юки, салмоғи, масъулиятини ким кўтаради? 
Унинг шаънини ким асрайди? Байроқ остида 
қандай келажак бунёд этилади? Бу каби са-
воллар тадбирни шодон тантанадан фикрлаш 
майдонига айлантиради.

Шу ўринда фикрий бир чекиниш: мам-
лакатимиз етакчиси анъанага кўра ҳар йили 
Истиқлол байрамини миллий одатларимиз 
бўйича тонг саҳарда “Шаҳидлар хотираси” 
майдонида қатағон қурбонлари бўлган аждод-
ларимиз хотирасига бағишлаб, юртга ош бе-
риб, Қуръон тиловат қилдиришдан бошлайди. 
Айнан шу ерда юрт ойдинлари ва масъуллар-
га жони нисор жадид боболаримиз табаррук 
хотирасини янада эъзозлаб абадийлаштириш 
билан боғлиқ вазифалар топширади. Аввалги 
йилларда шу муносабат билан жадидчилик ҳа-
ракатини ўрганиш, тарғиб этиш, улар руҳини 
шод этиш ишларини умуммиллий ҳаракатга 
айлантириш ташаббусини илгари сурган эди. 
Бу ташаббус кенг қулоч ёйиб, бугун маҳаллаю 
таълим муассасаларида, кенг жамоатчилик 
жойларида хайрли ҳаракатлар кечяпти. Кўп-
чилик билавермайдиган ёки унутилган не-не 
маърифатпарвар боболаримиз руҳи ёд этилиб, 
хотирланяпти. Миллий тарбиянинг ниҳоятда 
муҳим бу шакли тарихий хотирани авлод-
дан-авлодга безавол етказишнинг яна бир 
ибрати. Зеро, шу ибрат замирида миллатнинг 
маданий даражаси ҳақидаги тасаввур шаклла-
нади. Қўни-қўшни, хориждаги дўсту хайри-
хоҳнинг бизга ҳурмат-эҳтироми ошади, му-
носабати белгиланади. Бундан яна бир хулоса 
келадики, дарҳақиқат, Ўзбекистон давлатчи-
лиги тарихини фақат 1991 йил билан белги-
лаш мумкин эмас. Мустақил Ўзбекистон —  

ўз тарихидан узилиб қолган янги ҳодиса ҳам 
эмас. У бир неча минг йиллар давомида шакл-
ланган давлатчилик тажрибаси, цивилизация, 
илм-фан, маданият ва миллий хотиранинг 
янги тарихий босқичдаги давомидир.

Ўзбекистон Президенти Шавкат 
Мирзиёев асосий байрам табригидаги нутқи-
да Ўзбекистон давлатчилигининг илдизлари 
уч минг йилдан ортиқ тарихга бориб боғлан-
ганини таъкидлар экан, мамлакатимиз ҳудуди-
да қадимий не-не цивилизациялар шаклланга-
нини алоҳида эслатиб ўтди.

Демак, Мустақиллигимизнинг ўттиз беш 
йиллиги бу шунчаки босиб ўтилган йўлнинг 
сарҳисоби эмас, балки ўтмиш тарихдан эртан-
ги орзу-мақсадларга олиб борадиган маъна-
вий кўприк эканлиги англашилди.

Нутқнинг мазмун-моҳиятида “Мустақил-
лик” тушунчаси, тарихий сана доирасидан 
чиқиб, инсоннинг эркинлиги, қадр-қиммати, 
билим ва тафаккури, фаровон ҳаёти билан 
уйғунлашади. Айниқса, “Миллий юксалиш 
даври” ҳақидаги фикр ўтмишни эслаш би-
лан чекланиб қолмай, келажакни қандай қу-
ришимиз кераклиги ҳақидаги саволни ўртага 
ташлайди. Зеро, тарих фақат хотира эмас, 
унинг сабоқлари келажак олдидаги масъулият 
ҳамдир.

Шу маънода, нутқда қадимий давлатчи-
лик анъаналаридан заминимиздаги бир неча 
Ренессанс даврлари алломаларигача, жадид-
ларнинг ҳуррият орзуларидан бугунги Янги 
Ўзбекистон бунёдкорлигигача бўлган узвий 
маънавий силсила келажак ҳақидаги қа-
рашлар билан туташади. Нутқнинг энг муҳим 
жиҳатларидан яна бири шундаки, унда кела-
жак мавҳум орзу сифатида эмас, аниқ мақсад 
ва вазифалар тизими сифатида тасаввур қили-
нади.

Етти миллий дастур — билим ва ма-
лакани тараққиётнинг асосий капиталига 
айлантириш, соғлом ва узоқ умр кўрадиган 
жамият барпо этиш, иқтисодиётни юқори 
технологиялар ва меҳнат унумдорлиги асо-
сида ривожлантириш, табиат ва сувга му-
носабатни ўзгартириш, қонун устуворлиги 
ва суд мустақиллигини мустаҳкамлаш, 
маҳаллани жамият тараққиётининг асосий 
таянчига айлантириш, Ўзбекистоннинг 
тинчлик ва дўстлик диёри сифатидаги ну-
фузини юксалтиришга қаратилган.

Бу етти йўналишга бир бутун тизим си-
фатида қаралганда, унинг марказида инсон ва 
унинг келажаги турганини яққол англаш мум-
кин: билимли инсон — кучли иқтисодиётнинг, 
соғлом инсон — фаровон жамиятнинг, ижод-
кор инсон келажакнинг, табиатга масъули-
ятли муносабат — барқарор ҳаётнинг, қонун 
устуворлиги — адолатли жамиятнинг, обод 
маҳалла — халқ фаровонлигининг, тинчлик 
ва бағрикенглик эса тараққиётнинг маънавий 
пойдеворидир. Демак, етти дастур алоҳида-
алоҳида вазифалар йиғиндиси эмас, балки 
Янги Ўзбекистоннинг келажак қиёфасини 
шакллантирувчи ягона концептуал манзара-
нинг турли қатламларидир.

Шу нуқтадан қараганда, байрам тадби-
рининг бадиий концепциясида тарихдан ке-
лажакка томон ҳаракат айнан шу ғоя билан 
табиий равишда ҳамоҳанглашади. Кечаги кун 
хотираси бизни бугунги ютуқларни англашга 
олиб келса, бугунги натижалар эртанги марра-
лар учун замин яратади.

Нутқда “Биз бугун кечагидан кучли-
миз. Насиб этса, эртага бундан ҳам кучли 
бўламиз” деган фикр билан ифодаланган 
руҳ айнан шу узлуксизликни — вақтнинг уч 
нуқтаси: кеча, бугун ва эртанинг бир бутун-
лигини англатади. Бундай қарашда келажак 

тайёр ҳолда кириб борадиган манзил эмас, 
уни халқнинг билим ва тафаккури, меҳнати, 
бунёдкорлиги ва бирдамлиги билан барпо 
этиш керак. Шу сабаб мустақиллигимизнинг 
35 йиллигига бағишланган тантана ҳам якун 
нуқтасини эмас, янги тарихнинг бошланиш 
нуқтасини кўрсатади: тарих саҳифалари ёпил-
майди, аксинча, ундан янги саҳифага — би-
лим, технология, адолат, экологик масъулият, 
маҳалла, тинчлик ва инсон қадри устувор бўл-
ган келажак сари йўл очилади.

Дарҳақиқат “Инсон қадри учун!” ғоя-
си мустақиллигимизнинг энг муҳим мазму-
ни сифатида ажралиб турди. Шу жиҳатдан 
байрам саҳнасида тарихий хотира, бугунги 
бунёдкорлик ва инсон манфаатига қаратил-
ган ислоҳотлар бир-бирини тўлдириб, ягона 
мазмуний манзарани ҳосил қилди. Нутқнинг 
келажак ҳақидаги қисми эса байрамнинг уму-
мий руҳини янада олдинга силжитди. Келгуси 
ўн йилликнинг “Миллий юксалиш даври” 
сифатида белгиланиши, таълим, илм-фан, тех-
нология, сунъий интеллект, экология, иқтисо-
диёт ва ёшлар салоҳиятига берилган устувор 
эътибор эса мустақиллик байрамини фақат 
ўтмишга назар солувчи сана эмас, балки янги 
тарихни бунёд этиш сари қаратилган катта 
мақсадлар ифодаси сифатида намоён этди.

Мустақиллигимизнинг 35 йиллигига 
бағишланган байрам тадбирида “Янги Ўз-
бекистон” тушунчаси шунчаки сиёсий ёки 
ижтимоий шиор сифатида эмас, балки янги 
тафаккур, янги имконият ва янги масъулият 
тушунчаси сифатида жаранглади.

Бугун барчага аёнки, “Янги Ўзбекис
тон” тушунчаси сиёсий, ижтимоий ва ҳат-
то маиший ҳаётимизнинг ҳам ажралмас  
қисми — ҳодисасига айланди. Биз бу йил 
фақат мустақиллигимизнинг 35 йиллигини-
гина эмас, шу билан бирга, мамлакатимиз, 
халқимиз турмушида том маънода туб ўзга-
риш ва ислоҳотлар насими эса бошлаган янги 
даврнинг ҳам 10 йиллигини нишонлаяпмиз. 
Бу 10 йиллик бепоён ўлкамизнинг катта-ки-
чик барча ҳудудларида, аҳолимизнинг ҳамма 
ёшдаги қатламларида ўз таъсирини кўрсатди. 
Тушунча-тафаккур, дунёқараш, турмуш тарзи 
маҳалла-гузар, қишлоғу кент, туман-шаҳар, 
пойтахту вилоятларда амалга оширилган жа-
дал ислоҳотлар, шиддатли бунёдкорликлар, 
тинимсиз меҳнат, изланишлар, бедор тунлар 
туфайли тамомила ўзгара бошлади. Шунинг 
учун ҳам четдан кўрган-кузатган хайрихоҳ 
мардум борки, халқимизнинг ўзи каби улар 
ҳам “Янги Ўзбекистон” ғоясини ҳис қилди, 
бу тушунчани эътироф этди. Бугун бори дунё-
нинг биз билан ҳисоблашиши, бизга интили-
ши бари шундан, албатта!

Бугунги ўзгаришларнинг марказида ҳам 
албатта инсон қадри туради. Бу ибора ҳам 
сўнгги йилларда кўп такрорланди. Лекин 
санъатнинг кучи шундаки, у такрорланаётган 
тушунчага жон бағишлай олади. Инсон қадри 
ҳақида юзлаб маърузалар қилиш мумкин. Ле-
кин инсоннинг юзидаги умидни кўрсатиш, 
боланинг келажакка ишончини тасвирлаш, 
ёшларнинг катта орзуларини саҳнага олиб 
чиқиш бу — томошанинг моҳирона иши.

Ўзбекистоннинг бугунги қиёфаси ин-
сон, меҳнат, бунёдкорлик, илм-фан, ёшлар ва 
келажак тушунчалари билан боғланди. Шу 
нуқтада тарихий хотира билан замонавийлик 
бир-бирига муштарак эканлиги аён бўлади. 
Зеро, бугун кечаги кунни англашдан туғилади. 
Келажак эса бугунги куннинг масъулиятидан 
бошланади.

Томошабинларда томошанинг яна бир 
жиҳати — замонавий технологиялар ва театр 
тилининг уйғунлиги ҳам алоҳида бўлиқ 

таассурот қолдирди. Бугун саҳна технология-
си оддий безак воситаси бўлиб қолмаяпти. У 
драматургиянинг фаол иштирокчисига айлан-
моқда.

Янги Тошкент саҳнасидаги техник имко-
ниятлар, катта ҳажмдаги визуал композиция-
лар, сунъий интеллект ва рақамли техноло
гиялар ёрдамида яратилган тасвирий ечимлар 
томошабинга бошқа бир саҳнавий маконни 
ҳис қилиш имконини берди.

Бу ерда муҳим жиҳат — технологиянинг 
ўзи эмас. Муҳими, ундан нима мақсадда фой-
даланилаётгани, нимани англатаётганидир. 
Агар технология фақат ҳайратлантириш учун 
ишлатилса, у тез орада эскиради. Аксинча, 
у ғояга хизмат қилса, санъат тилининг бир 
қисмига айланади. Мазкур томошада ҳам за-
монавий технологиялар тарихий хотирани, 
бугунги кунни ва келажак тасаввурини бир 
маконда боғлашга хизмат қилгани билан қим-
матли эди.

Сунъий интеллект орқали яратилган визу-
ал тасвирлар ҳам шунчаки “замонавийлик бел-
гиси” эмас, балки тарихни янги авлод идроки-
га яқинлаштириш воситаси сифатида намоён 
бўлди. Бу, айниқса, ёш томошабин учун 
муҳим. Чунки бугунги ёш авлод тарихни фақат 
китоб саҳифаларидан эмас, визуал образлар, 
рақамли муҳит ва интерактив тафаккур орқали 
яхшироқ қабул қилмоқда. Демак, тарихни унга 
етказишнинг тили ҳам ўзгариши табиий.

Мустақилликнинг 35 йиллик тўйига атал-
ган байрамда мусиқанинг ўрнини алоҳида 
эътироф этмоқ зарур. Зеро, миллий хотира 
фақат сўз билан эмас, куй билан ҳам яшайди. 
Ўттиз беш йил давомида халқ қалбидан жой 
олган қўшиқлар, турли авлодларга мансуб хо-
нандалар ижоди, эстрада санъатининг ёрқин 
намуналари бир саҳнавий маконда жамла-
ниши вақтнинг ўзгаришини яна бир бор ҳис 
қилдиради.

Кеча тингланган қўшиқ бугун хотирага ай-
ланади. Бугун янграётган қўшиқ эса эртанги 
куннинг хотирасига айланади. Шу маънода, 
қўшиқ ҳам тарихдир. У инсоннинг шахсий 
хотирасини миллий хотира билан боғлайди. 
Кимдир бир қўшиқни илк муҳаббати билан 
эслайди. Кимдир уни ёшлик йиллари билан. 
Яна кимдир эса ота-онаси тинглаган қўшиқ 
сифатида хотирлайди. Аммо катта байрам саҳ-
насида бундай қўшиқлар янграганда, шахсий 
хотиралар умумий хотирага қўшилиб кетади. 
Гўё бутун бир авлоднинг овози бир лаҳзага 
битта саҳнада жам бўлади.

Издиҳомда томошабин бўлиб ўтирган 
минглаб мардумнинг бирортаси, наздимда, 
тек ўтиролмади — рақсга тушди, хонанда-
ларга жўр бўлди. Йиллар давомида қадрдон 
бўлиб қолган қўшиқлар ижросига қўшилди, 
янги қўшиқлардан сеҳрланиб, қўли толиққун-
ча қарсак чалди.

Томошада дунё миқёсидаги ижрочилар, 
хорижлик саҳна юлдузлари ва ўзбек опера 
санъати намояндаларининг иштироки ҳам 
тадбирнинг бадиий кўламини кенгайтирди.

Алессандро Сафинанинг “Луна”си, Бар-
но Исматуллаеванинг Имре Калман “Die 
Csárdásfürstin” опереттасидан Силва арияси, 
Хосе Каррерас ижросидаги “Гранада”, Мет
рополитен-опера, Ковент-Гарден Қироллик 
опера театрлари саҳнасида фаолият юрита-
ётган ўзбекистонлик солист Бегзод Давронов 
ижросидаги “Nelle Tue Mani”, Сара Брайтман 
ҳамда Ўзбекистонда хизмат кўрсатган артист 
Отабек Назиров дуэтидаги “Con te partirò”, Ота-
бек Назиров ижросидаги Жакомо Пуччини-
нинг “Турандот” операсидан Калаф арияси —  
буларнинг барчаси яна бир муҳим фикрга 
етаклайди. Миллий санъатнинг кучи дунёдан 

Ягона Ватан, ягона халқ бўлиб, 

янги ҳаёт ва келажак яратамиз! 

САҲНАДАГИ 35 ЙИЛ: 
ТАРИХ, БУГУН, КEЛАЖАК

узилишда эмас. Аксинча, ўзлигини сақлаган 
ҳолда дунё билан мулоқот қила олишда.

Ўзбек опера мактабининг вакиллари би-
лан халқаро ижрочиларнинг бир саҳнада жам 
бўлиши ҳам ана шу бадиий мулоқотнинг тим-
соли бўлди. Миллий оҳанг ва жаҳон мусиқий 
тафаккури бир-бирини инкор этмади. Аксин-
ча, бир-бирини бойитди. Бу бугунги янги Ўз-
бекистоннинг маданий қиёфасига хос хусу-
сиятларидандир.

Томоша давомида кишини яна бир савол 
ўйлантирди: Мустақил ўттиз беш йил аслида 
нимани ўзгартирди? Шаҳарларними? Йўллар-
ними? Биноларними? Технологияларними?

Албатта, буларнинг барчаси ўзгарди. 
Аммо назаримда, энг катта ўзгариш сўнгги 
ўн йилда инсоннинг ўз имкониятига бўлган 
ишончида. Чунки давлат тараққиётини фақат 
баланд бинолар билан ўлчаб бўлмайди. Та-
раққиёт инсоннинг эртанги кунига ишончида. 
Боланинг яхши мактабда ўқиш орзусида. Ёш-
нинг касб танлаш имкониятида. Ижодкорнинг 
ўз фикрини айта олишида. Олимнинг излани-
шига яратилаётган шароитда. Санъаткорнинг 
ўз истеъдодини намоён эта олишида. “Янги 
Ўзбекистон” деган тушунчанинг ҳақиқий 
мазмуни ана шундай инсоний ўлчовларда на-
моён бўлмоқда.

Ва ниҳоят, саҳнада Ўзбекистон Республи-
касининг Давлат мадҳияси янграган лаҳза... 
Бу лаҳзани оддий финал деб аташга тил бор-
майди.

Бутун томоша давомида турли даврлар, 
турли образлар, турли оҳанглар ва турли 
саҳнавий шаклларда ифодаланган ғоя шу ерда 
ягона туйғуга жамланди. Шу лаҳзада англа-
димки, бугунга қадар кўтарилган байроқлар… 
Йўқотилган оғир йиллар… Пахта далалари… 
Оролнинг қуриган соҳиллари… Мустақиллик 
тонги… Янги Ўзбекистон… Бугунги бунёд-
корлик… Ва келажак.

Буларнинг барчаси бир лаҳзага бир-би-
рига уланиб кетди. Балки шунинг учунмикан 
мадҳияни деярли барча жўровоз бўлиб ижро 
этди. Ижро этганда ҳам бори томошанинг 
таассурот ва ҳаяжонидан жунбишга келган 
халқ — ёшу қари кўз ёшлари, юрак тафти, 
қалб амри билан ижро этди. Расмий анъ
аналарни бузиб, мадҳиямизни томоша сўн-
гида жами издиҳом аҳли бирга куйлашидан 
кутилган мақсад намоён бўлди. Мадҳиянинг 
янграши — мустақил ва мустаҳкам давлат-
нинг овози бўлди. Бу бир халқнинг умумий 
юрак уришига айланди.

Томошанинг жуда муҳим ва эсда қоларли 
лаҳзаларидан яна бири — Янги Тошкент маж
муасининг очилиши билан боғлиқ манзара. Му-
саффо самода тадбирнинг чорлов садолари —  
ҳозирча барча ўзбекистонлик, айниқса, тош-
кентликлар учун оҳанрабодек тилсим бўлиб 
турган Янги Тошкентнинг юраги ҳисоблан-
миш маҳобатли амфитеатрда эшитилди. Авто
уловлар оқимида сузиб борган халойиқ бир чети 
Янги Тошкентни кўрайлик деган тотли туйғу 
билан шу кун тонгни қаршилаган эди. Ният 
ижобат бўлиб, бутун мамлакат орзулаб турган 
манзил-маконда тақдир чорлови садо берди.

Бу йилги мустақиллигимизнинг 35 йилли-
ги Янги Ўзбекистон боғида эмас, балки янги 
ҳудудда нишонланди. Бундан беш йил аввал 
истиқлолимизнинг 30 йиллиги янгигина бар-
по этилган Янги Ўзбекистон майдонида ўт-
казилган эди. Энди эса Янги Тошкентда. Шу-
нинг ўзиёқ Ватанимизда кечаётган яратиш, 
бунёд этиш жараёнларининг шаҳду шиддати-
дан дарак. Бори мардум майдон-амфитеатри-
га ҳайрат ила “тасанно” деган сўзларни тилу 
дилида айтиб кирган бўлса, ажабмас.

Ана шу ҳайратни чандон юксалтирган яна 
бир янгилик 232,68 метрлик фаввора эди. 
Сувнинг бир неча ўн метр баландликка оти-
либ, яна пастга қайтиши оддийгина томоша 
воситаси бўлиб қолмай, кишини вақт ва ҳара-
кат ҳақида ўйлашга ундайди. Сув бир жойда 
турмайди. Ҳаёт ҳам, тарих ҳам бир жойда қо-
тиб қолмайди.

Сувнинг ҳар бир томчиси ўз йўли билан 
ҳаракат қилгани каби, ҳар бир авлод ҳам ўз 
даврида муайян масъулиятни зиммасига ола-
ди. Шу маънода, фаввора томошанинг шун-
чаки техник ёки декоратив ечими эмас, балки 
ундаги ҳаракат, янгиланиш ва давомийлик ғо-
ясини кучайтирган визуал образ бўлиб қолди. 
Унинг ортидан бошланган мушакбозлик эса 
томошага байрамона якун ясади: фавворалар, 
ёруғлик ва осмонни тўлдирган ранглар бир 
зумда улкан манзарага айланди.

Айниқса, томоша тарихдан бошланиб, 
мустақиллик йилларига келгани ва якунда 
Янги Тошкент тимсолида келажак сари юз-
лангани бу манзарага алоҳида мазмун берди.

Шу боис, томошабин мустақиллигимиз-
нинг 35 йиллиги, шу билан бирга, муайян 
маънода юртимиз бўйлаб “Янги Ўзбекистон” 
шаббодалари эса бошлаганининг 10 йилли-
гига бағишланган ушбу байрам томошасини 
оддий тантанавий дастур сифатида эмас, мил-
лий хотира, бугунги ўзлик ва келажак тасавву-
ри бир саҳнада учрашган катта бадиий ҳодиса 
сифатида кашф этди. Унда тарих ҳам бор эди, 
оғриқ ҳам, фахр ҳам, шукр ҳам. Ва энг муҳи-
ми, эртанги порлоқ кунга умид ва ишонч бор 
эди. Дарвоқе, яна бир мантиқий англашилган 
ҳақиқат — эрксевар буюк аждодлардан мерос 
келаётган табаррук туғ — байроқни бу кунги 
авлод кўтарганига қатъий ишонч-иқрор ҳам 
бор эди.

Саҳна чироқлари сўнди. Мусиқа тинди. 
Томошабинлар тарқалди. Аммо тафаккурда 
бир фикр уйғонди: Тарих ортда қолди, энди 
саҳна бугун ва келажакники! 

Миллий юксалиш йўлларинг қутлуғ 
бўлсин, Янги Ўзбекистон!

Мустақиллигимизнинг 35 йиллигига бағишланган байрам томошаси таассуротлари

Ҳар бир инсон ҳаётида имконият эшиги очилган лаҳза бор. Ана шу имконият инсонга ўз 
кучига ишониш, меҳнатига суяниш ва ўз йўлини топиш учун куч беради. 

Фарғона 

Риштон тумани тадбиркор, 
ишбилармон ва ҳунармандлар 
ҳудуди сифатида эътироф 
этилади. Бу бежиз эмас. Чунки 
халқимиз ҳар доим гўзалликка 
ошно бўлиб, ҳалол меҳнатдан завқ 
олиб яшаган. Шу орқали мамлакат 
тараққиётига ҳисса қўшиб, эл 
фаровонлиги йўлида хизмат 
қилган. Фақат юртдошларимиз 
истеъдоди, ишбилармонликдаги 
бор маҳорати ва матонатини 
кўрсата олиши учун имконият 

берилса, бас.

Янги Ўзбекистонда яратилган шароит, 
тадбиркорларга қаратилган эътибор сабаб 
бугун риштонликлар жўшиб меҳнат қил
япти. Иқболжон Исроилов ана шундай 
тадбиркорлардан. У “Asia Star” хусусий 
корхонаси раҳбари. Кейинги йиллардаги 
ислоҳотлар сабаб Иқболжон ўз йўлини 
топди. У асос солган корхонада ун қо-
риш мосламасидан тортиб, ғишт қолип
ловчи дастгоҳгача ишлаб чиқарилади. 
Тадбиркорлар ва аҳоли учун зарур кўмир 
брикетлари ва иситиш қозонлари ҳам  

Сўнгги йилларда камбағалликни қисқар-
тириш бўйича қилинаётган ишлар натижаси-
ни бугун кўпчилик ўз ҳаётида ҳис қилмоқда. 
Энг муҳими, муаммо яширилмай, очиқ тан 
олинди. Амалий натижаларни рақамлар ҳам 
тасдиқлайди. Камбағаллик даражаси 2017 
йилдаги 35 фоиздан 4 фоизга тушди. Бу 
рўзғорига барака кирган ва турмуши яхши-
ланган 10 миллион инсоннинг розилиги ва 
хотиржамлигидир.

Давлатимиз раҳбари раислигида 3 сен-
тябрь куни камбағалликни қисқартириш ва 
аҳоли даромадларини ошириш масалалари-
га бағишланган видеоселектор йиғилишида 
ҳам бу масалага алоҳида эътибор қаратилди. 
Йил бошида камбағаллик даражаси 5,8 фоиз 
бўлиб, эҳтиёжманд аҳоли сони 2 миллион 
200 мингтани ташкил этган эди. Бугун эҳти-
ёжмандлар сони 1 миллион 500 мингга туш-
ди. Ўзгаришлар ҳаёти енгиллашган, меҳна-
тига суянч топган, рўзғорига файз кирган юз 
минглаб инсонлар тақдирида акс этмоқда. 
Ишни тўғри ташкил этган 49 та туман ва 
3429 та маҳалланинг ишсизлик ва камбағал-
ликдан холи ҳудудга айланиб бораётгани ўз 
меҳнати ва қобилияти билан ҳаётини яхши-
лаши учун имкониятни кенгайтириш ғояси 
тобора чуқур илдиз отаётганини кўрсатади.

Иқтисодий имкониятни яратишнинг ўзи 
ҳали натижа дегани эмас. Уни тўғри йўнал-
тириш, инсонни унга тайёрлаш ва бошлан-
ган ишни охирига етказиш ҳам муҳим. Ҳу-
дудларда сўнгги бир йилда ташкил этилган 
86 мингта кичик корхонанинг 15 мингтаси, 
яъни 17 фоизи фаолиятини тўхтатгани шу 
ҳақиқатни ўйлашга мажбур қилади. Банк-
дан кредит олиб, ўз бизнесини йўлга қўя 
олмаган 62 минг фуқаронинг қарзини қай-
таришда қийналаётгани эса масаланинг яна 
бир оғриқли томонини кўрсатмоқда. Демак, 
инсонга маблағ бериш билан иш битмайди. 
Унга қайси ишни бошлаш, бозорни қаердан 
топиш, маҳсулотини қандай сотиш, даро-
мадни қандай кўпайтиришни ҳам ўргатиш 
керак. 

Энди асосий эътибор маблағни ажра-
тишдан кўра, уни барқарор даромад манбаи
га айлантиришга қаратилмоқда. Оилавий ва 
ёшлар тадбиркорлиги учун имтиёзли кре-
дитларни бошқариш ваколати туман штаб
ларига берилади. Кредитнинг миқдори, уни 
нақд ёки нақдсиз ажратиш, қайтариш мудда-
ти ва тўлов графиги бизнеснинг хусусияти-
га қараб белгиланади. Айтайлик, мавсумий 
даромад оладиган деҳқон билан ҳар ой пул 
айланмаси бўладиган хизмат кўрсатувчи 

тадбиркорнинг қарзни қайтариш имконияти 
турлича. Янги тартиб ана шу фарқни ҳисобга 
олишга шароит яратади.

Туманлар ихтиёрига берилган маблағ 
салмоқли: оилавий тадбиркорлик учун 1 
триллион 370 миллиард сўм, ёшлар тад-
биркорлиги учун 450 миллиард сўм ресурс 
мавжуд. Камбағалликни қисқартириш дав-
лат мақсадли жамғармасидан 240 миллиард, 
Бандлик жамғармасидан 100 миллиард, учта 
“дафтар”дан 760 миллиард сўм ва компенса-
циялар учун 300 миллиард сўм йўналтири-
лади. Жами 3 триллион 200 миллиард сўм 
туманлар ихтиёрида бўлади. Энди асосий 
масъулият ҳам шу ерга кўчади: маблағ бе-
рилдими, кейинги савол лойиҳа ишлаяпти-
ми, инсон даромад топяптими, кредитни 
қайтариш имконияти борми деган масала-
ларга бориб тақалади.

Янги механизм тадбиркорликни якка 
ҳаракатдан ҳамкорликка олиб чиқишни ҳам 
кўзда тутади. 10 та оила билан кооперация 
қилган лидер тадбиркор 500 миллион сўмга-
ча, 100 та оила билан ишлаган тадбиркор  
5 миллиард сўмгача гаровсиз кредит оли-
ши мумкин. Масалан, битта тадбиркор 
маҳсулот сотиш, хомашё етказиб бериш 
ёки тайёр маҳсулотни қабул қилиш ти-
зимини йўлга қўйса, ўнлаб оилалар учун 
доимий буюртма ва даромад пайдо бўлади. 
Шу орқали кредит бир бизнес билан бирга 
бир нечта хонадон учун ҳам даромад ман-
баини ҳаракатга келтиради.

Кредит тарихида кечикиш бўлган 
эҳтиёжманд фуқаролар учун ҳам эшик ёпил-
майди. Уларнинг янги лойиҳаси алоҳида ўр-
ганилиб, имконияти бор ҳолларда имтиёзли 
молиялаштирилади. Бунда кечаги қарздор-
ликнинг ўзига эмас, янги лойиҳанинг даро-
мад келтириш имкониятига қараш муҳим. 
Чунки қарзни қайтаришнинг энг ишончли 
кафолати кўп ҳолларда инсоннинг барқарор 
даромад манбаига эга бўлишидир.

Инклюзив молиялаштиришнинг туман 
штаблари ваколатига ўтказилиши шу мақ-
садга хизмат қилади. Меҳнат қилиш истаги 
бор, лекин имконияти чекланган инсон учун 
оддий кредит шартлари тўғри келмаслиги 
мумкин. Шунинг учун ҳар бир лойиҳани 
инсоннинг шароити, қобилияти ва даромад 
олиш имконияти билан бирга баҳолаш талаб 
этилади.

Кредит, субсидия ва компенсация шарт-
ларини ягона қолипда белгилаш ўрнига, 
уларни ҳудуднинг иқтисодий имкониятидан 
келиб чиқиб янгилаб бориш белгиланмоқда. 

Чунки туманда қайси маҳсулотга талаб бор-
лиги, қайси касбга ишчи кераклиги ва қайси 
бизнес тури тезроқ даромад бериши жой-
нинг ўзида кўринади. Шунинг учун қарор 
ҳам муаммога яқин жойда қабул қилинса, 
маблағнинг йўналиши аниқроқ бўлади.

Шунингдек, маблағ бериш жараёнининг 
ўзи натижа сифатида қабул қилинмайди. 
Кредит олган одам ишини бошладими, маҳ-
сулотига харидор топдими, даромади ошди-
ми, оиласидан яна кимни иш билан таъмин-
лай олди — асосий баҳолаш шу саволлар 
асосида бўлиши керак. Шунда 3 триллион 
200 миллиард сўм оддий молиявий ресурс 
бўлиб қолмай, одамларнинг меҳнати ва да-
ромадига айланади.

Молиялаштириш тартиби ўзгариши би-
лан ишнинг энг муҳим бўғини — уни амалга 
оширадиган инсонга ҳам талаб кучаймоқда. 
Иқтисодиёт вазирлиги ва Марказий банк ҳу-
дудларнинг имконияти ва эҳтиёжидан келиб 
чиқиб, молиялаштириш механизмларини 
ҳар чоракда янгилаб боради. Кечаги усул бу-
гунги эҳтиёжга жавоб бермаса, уни ўз вақти-
да ўзгартириш керак. Чунки иқтисодиёт бир 
жойда турмайди, маҳалладаги эҳтиёж ҳам 
ҳар куни ўзгариб боради.

Шу талабдан келиб чиқиб, туман штаб
лари маҳалладаги ҳоким ёрдамчиларини 
“лойиҳабай” ишлаш тизимига ўтказади. 
8992 та маҳаллада фаолият юритаётган 

ҳоким ёрдамчиларининг иш самараси қайта 
баҳоланади: ташаббускор ва натижа кўрсата-
ётган кадрлар қўллаб-қувватланади, вазифа-
сига мос келмайдиганлар ўрни янгиланади. 

Шу боис, кадрни алмаштириш билан 
чекланилмай, уни тайёрлашга ҳам урғу бе-
рилмоқда. Икки ой ичида махсус ўқув мар-
кази ташкил этилиб, хорижий мутахассислар 
жалб қилинади. Ҳоким ёрдамчисига кредит 
ажратиш тартибини билишнинг ўзи кифоя 
қилмайди: у бизнес ғоясини лойиҳага айлан-
тириши, унинг бозорини кўриши, харажат ва 
даромадни ҳисоблаши, тадбиркорни иш бош
лагандан кейин ҳам кузатиб бориши керак. 

Энг яхши натижа кўрсатган ходимлар 
учун хориж тажрибасини ўрганиш имкони-
яти яратилади. Йил якунига қадар ҳар бир 
тумандан икки нафардан энг яхши ҳоким 
ёрдамчисининг Хитой, Япония ва Туркияда 
малака ошириши режалаштирилмоқда. На-
мунали ходимларга алоҳида малака даражаси 
берилиб, 50 фоизгача устама тўланиши ҳам 
бир сигнални англатади: маҳалладаги меҳнат 
қадрланади, натижа кўрсатган кадрнинг 
масъулияти ҳам, имконияти ҳам ортади.

Тадбиркорлик инфратузилмасига оид 
лойиҳаларни бошқаришдаги ўзгариш қарор-
ни муаммога яқинлаштиришга қаратилган. 
Масалалар вилоят даражасида ҳал қилина-
верса, жойдаги эҳтиёжни аниқлашдан тор-
тиб, маблағни ажратишгача бўлган жараён 

чўзилиши мумкин. Энди туманнинг лойиҳа 
буюртмачисига айлантирилиши орқали 
қарор қабул қилиш тезлашади, маблағ эса 
эҳтиёж турган жойга яқинлашади.

Айниқса, оғир маҳаллалар учун таклиф 
этилаётган 2-3 карра қўшимча ресурс 
муҳим. Чунки имконияти чекланган ҳудудга 
барча жой учун бир хил ёндашув билан нати-
жа чиқариб бўлмайди. Қайси маҳаллада иш 
ўрни яратиш учун кўпроқ маблағ зарур бўл-
са, ўша жойга каттароқ ресурс йўналтирила-
ди. Мақсад имкониятни тенглаштиришдир.

Шу нуқтаи назардан қараганда, янги ти-
зимнинг асосий мазмуни ваколатларни юқо-
ридан қуйи бўғинларга ўтказиш билан бир-
га қарор қабул қилиш жараёнини инсонга, 
лойиҳага ва натижага яқинлаштиришда на-
моён бўлади. Маҳалладаги ҳоким ёрдамчи-
си имкониятни кўра олса, банк ходими уни 
молиялаштириш йўлини топса, туман штаби 
қарорни тез қабул қилса, маблағ иш ўрнига, 
даромадга ва оила ризқига айланади.

9 сентябрь куни давлатимиз раҳбари 
раислигида ўтказилган ҳудудларда аҳоли 
бандлиги ва даромадини ошириш борасида 
амалга оширилаётган ишларга бағишланган 
кенгайтирилган йиғилишда ҳам бир қатор 
муҳим вазифалар белгилаб берилди. Жумла-
дан, янги маблағ излашдан кўра, ҳудуднинг 
ўзида мавжуд, аммо тўлиқ ишламаётган им-
кониятларни ҳаракатга келтиришга эътибор 
қаратиш зарурлиги таъкидланди. Хусусан, 
давлат банклари балансида турган қарийб 
2,5 мингта объект ва мол-мулкнинг умумий 
қиймати 10 триллион сўмга яқин бўлиб, 
уларни самарали ишга тушириш орқали 
40 минггача иш ўрнини тиклаш имкония-
ти борлиги қайд этилди. Рақамлар муҳим 
бир ҳақиқатни кўрсатади: камбағалликни 
қисқартириш учун янги ресурс яратишдан 
ташқари мавжуд имкониятларни қайта жон-
лантириш орқали ҳам минглаб одамлар учун 
даромад манбаини шакллантириш мумкин.

Инсон фаровонлиги фақат даромад би-
лан ўлчанмайди. Бир оиланинг иқтисодий 
аҳволига фарзандлар сони, саломатлик, но-
гиронлик, оила аъзосининг хорижда меҳнат 
қилиши каби омиллар ҳам таъсир қилади. 
Шу сабабли ижтимоий ҳимоя тизимида ин-
соннинг ҳолатига чуқурроқ қараш зарура-
ти пайдо бўлмоқда. “Ижтимоий реестр”ни 
шакллантиришда оила даромади билан бир 
қаторда унинг турмуш шароитига таъсир 
қилувчи бир нечта омилга бир вақтнинг ўзи-
да баҳо бериш тизими жорий этилади. На-
тижада ижтимоий кўмак ҳақиқатан кўпроқ 

эҳтиёж сезаётган хонадонларга аниқроқ 
йўналтирилади.

Жумладан, мамлакатда камбағаллик да-
ражаси 3,9 фоизга тушгани ҳолда, 3 ёшгача 
фарзанди бор оилаларда мазкур кўрсаткич 
6,5 фоизни ташкил этмоқда. Фарқнинг ўзи 
бир муаммони кўрсатиб турибди: бола пар-
вариши даврида ота-онанинг меҳнат қилиш 
ва даромад топиш имконияти қисқаради. 
Шунинг учун бундай оилаларга моддий 
ёрдам ва ота-онани уйида ёки маҳаллада 
ишлаш имконияти билан таъминлаш, бола 
тарбияси билан меҳнат ўртасидаги узилиш-
ни камайтириш керак.

Ишлайдиган оналарга фарзанди бир 
ёшга тўлгунга қадар ижтимоий суғурта 
жамғармасидан нафақа тўланиши, меҳнатга 
лаёқатсиз эҳтиёжманд оилалар учун “пассив 
даромад” келтирадиган ижтимоий пакетга 
300 миллиард сўм ажратилгани шу мақсад-
га хизмат қилади. Мазкур ёрдамдан фойда-
ланган 11 минг оиланинг ярмида даромад 
сезиларли ошгани ижтимоий кўмак оилани 
вақтинча қўллаб-қувватлабгина қолмай, 
унинг ўзини тиклаб олишига хизмат қилса, 
самараси узоқроқ давом этишини кўрсатди.

Келгуси йилдан “Ижтимоий реестр”га 
киритилган оилалар фарзандларининг боғча 
тўлови, ўқув маркази харажати, йўлкираси 
ва олийгоҳ ётоқхонаси учун тўловлар ваучер 
орқали қопланиши шу ёндашувнинг ман-
тиқий давомидир. Ваучернинг 12 ой амал қи-
лиши, оила реестрдан чиқарилганидан кейин 
ҳам ундан фойдаланиш имкони сақланиши 
боланинг таълими оиладаги қисқа муддатли 
молиявий қийинчилик сабаб тўхтаб қолмас-
лиги учун муҳим кафолат бўлади.

Эндиликда асосий эътибор қабул қи-
линган қарорларнинг маҳаллада қандай 
ишлашига қаратилади. Вилоят ва туман 
ҳокимлари сентябрь-декабрь ойларида 350 
минг кишини доимий ишга жойлаштириш, 
1 миллион аҳолининг даромадини ошириш 
ва йил якунига қадар 230 минг оилани кам-
бағалликдан чиқариш вазифасини олмоқда. 

Хитой тажрибаси асосида туман ва 
маҳаллада аҳоли билан бевосита ишлайди-
ган ходимлар учун аниқ кўрсатмалар ишлаб 
чиқилиши шу эҳтиёждан келиб чиқади. Чун-
ки катта вазифаларнинг натижаси хонадон 
эшигидан бошланади. Бир оилага муносиб 
иш топилиши, бир боланинг таълим олиши, 
бир онанинг меҳнатга қайтиши, бир хона-
доннинг доимий даромад манбаига эга бў-
лиши белгиланган мақсадларнинг ҳаётдаги 
ўлчовидир.

Ҳар бир инсон ҳаётида имконият эшиги 
очилган лаҳза бор. Ана шу имконият инсон-
га ўз кучига ишониш, меҳнатига суяниш ва 
ўз йўлини топиш учун куч беради. Бир ои-
лага муносиб иш, бир тадбиркорга зарур 
шароит, бир инсонга ўз қобилиятини намоён 
этиш учун имконият яратилса, унинг таъ-
сири бир хонадон доирасида қолмайди. Хо-
надондаги даромад маҳаллага, маҳалладаги 
фаровонлик эса юрт тараққиётига уланади. 
Шу маънода, яратилаётган имкониятларнинг 
энг катта мақсади — инсонни доимий ёр-
дамга эҳтиёж сезадиган ҳолатдан ўз меҳна-
ти, салоҳияти ва ташаббуси билан даромад 
яратадиган даражага олиб чиқишдир. Чунки 
инсон ўз қўли билан топган ризқнинг қадри 
ҳам, баракаси ҳам бошқача бўлади. Кеча 
имконият кутиб турган хонадон бугун ўз 
даромадини яратса, эртага яна бир инсонга 
иш эшигини очиши мумкин. Ана шундай ҳа-
ракат бир хонадондан бошланиб, маҳалла ва 
бутун жамият ҳаётига таъсир кўрсатади.

Сардор ТОЛЛИБОЕВ,
“Янги Ўзбекистон” мухбири

шулар жумласидан. Корхонада маҳалланинг  
30 дан зиёд ўғил-қизи меҳнат қилмоқда. 

Иқболжон шу даражага етгунича си-
новли кунларни яшаб ўтди. Аввалига 
мактабдан бўш вақтида гувалак, ғишт 
қуйиб сотишга ҳаракат қилди. Риштон-
лик кулол Маъмуржон Тожиддиновга 
шогирд тушди. Ҳунар сирини пухта ўз-
лаштиргач, уйида кулолчилик цехи таш-
кил қилди. Аммо маҳсулот ишлаб чиқа-
риш ва сотиш шароити йўқлиги боис, 
бири икки бўлмади.

— Ўшанда — тадбиркорликни бошла-
шимиздан олдин солиқ, ички ишлар хо-
димлари келиб, фақат тўловдан гап очарди. 
Аҳволимиз ҳам шунга яраша эди. Уч хонали 
уйда етти жон яшардик. Ёғингарчилик бўл-
са, томдан чакка ўтарди. Ота-онам рўзғор 
кам-кўстидан орттириб, уйни таъмирлаш-
га имкон топа олмасди. Бирин-кетин вояга 
етиб борардик. Имконсизлик сабаб рўзғор 
корига яраб турган сигирни сотиб, хорижга 
иш излаб кетганман. Ўн йилдан кўп муд-
дат чет элда ишладим. Оғир меҳнат шаро-
итида, яқинлардан йироқда ишлаш осон 
бўлмаган, албатта. Болалигимдан техника 
ясаш, йиғишга қизиқардим. Хорижда бетон 

қоришма тайёрлаш цехида ишлаб юриб, 
шу ишлаб чиқариш тармоғини юртимизда 
йўлга қўйсак, дастгоҳларни ўзимиз тайёр-
ласак бўлмайдими деган савол ўйлантирар-
ди. Лекин булар хомхаёлдай туюларди, —  
дейди Иқболжон Исроилов. — Президен-
тимиз янгиланишлар даврини бошлаб бе-
риб, тадбиркорларга кенг йўл очди. Янги 
имтиёз ва имкониятлар берилди. Бундан куч 
олиб, катта ишонч ва умид билан 2017 йили 
уйга қайтдим. Дастлаб 150 ўринли “Мўъ-
жизалар уйи” нодавлат мактабгача таълим 

ташкилоти фаолиятини йўлга қўйдим. Яра-
тилган шароитлар янги ғоя, мақсадлар сари 
даъват этди. Ўшанда қишлоғимизда унча 
оммалашмаган бетон блоклари учун жиҳоз 
ясаб, қурилиш материали ишлаб чиқара 
бошладим. Ҳамма ишнинг бошида синовли 
дамлари бўларкан. Ишлаб чиқарган маҳсу-
лотларимга харидор топа олмай, яқинларим, 
ошна-оғайниларимга текин бериб юборган 
пайтим ҳам бўлди. Аммо ҳаракатдан, изла-
нишдан тўхтамадик. Бугун биз ишлаб чиқа-
раётган жиҳоз ва ускуналарга талаб юқори. 
Бундан ташқари, уларга хизмат кўрсатишни 
ҳам йўлга қўйганмиз. Жараён қуёш панелла-
ри ёрдамида ишлайди. Ҳар ойда 6 миллион 
сўмлик электр энергияси сарфлар эдик. Ҳо-
зир эҳтиёжимиздан ташқари, 3 миллион сўм-
лик электр энергияси сотяпмиз. Бу ҳам биз 
учун катта имконият!

Корхонада ишлаб чиқарилаётган турфа 
технологик жиҳозлар ички бозордан ор-
тиб, қўшни давлатлар бозорига ҳам кириб 
бормоқда. Ўтган йили бу борадаги кўрсат-
кичлар салмоғи 400 минг долларга етди. 
Жорий йилда экспорт салмоғи яна икки-уч 
ҳисса ортади. Бу йўналишда Афғонистон, 

Туркманистон ва Ҳиндистондаги ҳамкорлар 
билан музокаралар олиб бориляпти.

— Ҳар бир ускунани ясашдан олдин 
фикрлашамиз, баҳслашамиз ва бир қарорга 
келгач, ишга киришамиз, — дейди чилангар 
Баҳодир Шерматов. — Биз ишлаб чиқараёт-
ган қурилмалар бошқа брендлар маҳсуло-
тига қараганда нисбатан арзон ва такомил-
лашган. Чунки асосан маҳаллий хомашёдан 
фойдаланамиз. Фақат электрон қурилма-
ларни хориждан олиб келамиз. Ёшларга 
“устоз-шогирд” анъанаси асосида касб-ҳу-
нар ўргатяпмиз.

Замон билан ҳамнафас, янгиликка инти-
лувчан тадбиркор газоблок, ёғоч қириндиси, 
шоли тўпони, хас-хашак ва ғўзапоядан арзон 
ёқилғи — брикет тайёрлаш линияси каби 
технологик ускуналар ишлаб чиқаришни 
ҳам йўлга қўйган. Шу орқали юртимиздаги 
тадбиркорларга ҳам катта кўмак бермоқда. 
Масалан, чиқиндилардан ёқилғи брикети 
ишлаб чиқариш техникаси бир кунда 5 тонна 
хомашёни тайёр маҳсулотга айлантира ола-
ди. Уни ишлатиш учун катта майдон, кўплаб 
ишчи кучи ҳам талаб қилинмайди. Бугун бо-
зоримизда брикетга эҳтиёж етарлича. Демак, 

кимдир ушбу дастгоҳни олиб, бемалол тад-
биркорликни бошлаши мумкин.

— Бугун қурилишда одатдаги пишиқ 
ғишт ўрнига газоблок ва полистирол қўллаш 
оммалашмоқда. Биз махсус печ ёрдамида 
юқори босим ва ҳароратда маҳсулот тайёр-
ловчи янги техника жамланмасини ишлаб 
чиқдик, — дейди Иқболжон Исроилов. —  
Илгари бу технология юртимизга импорт 
асосида олиб келинган. Тўлиқ автоматлаш-
ган линия бир суткада 200 куб метр ҳажмда 
маҳсулот ишлаб чиқариш қувватига эга. Беш 
хил ўлчамдаги маҳсулот ишлаб чиқариш 
учун компьютерлашган дастурга буйруқ бе-
рилса, кифоя.

Ўзига хос технопарк қиёфасини олган 
корхонада шу кунгача 4-5 миллион долларлик 
технология ва ускуналар ишлаб чиқарилиб, 
асосий қисми қўшни давлатларга экспорт 
қилинди. Туман ҳокимлиги ва мутасадди 
ташкилотлар тадбиркорнинг лойиҳалари 
амалга ошишида доим кўмаклашиб келади. 
Айни кунда ишлаб чиқариш фаолиятини кен-
гайтириш учун қўшимча ер майдони ажра-
тиб берилган. Бу ерда умумий қиймати 3,5 
миллион доллар бўлган полистиралблоклар 
ишлаб чиқарувчи дастгоҳларни йиғиш лойи
ҳаси амалга оширилди. Уй-жой қурилишида 
муҳим бўлган маҳсулот зилзилабардош. Шу-
нингдек, уйларни намлик, иссиқ ва совуқ ҳаво 
ҳароратидан сақлашда ҳам қўл келади.

— Фаровон ҳаёт фақат моддий бойлик 
билан ўлчанмайди. Оиладаги тинчлик, ҳам-
жиҳатликка эришмай туриб, кўзланган мақ-
садга етиб бўлмайди, — дейди тадбиркор. — 
Кейинги ўн йилда халқ фаровонлиги йўлида 
яратиб берилган имконият ва имтиёзлар ои-
лавий ҳаёт тарзимизни буткул ўзгартирди. 
Эски уйлар ўрнига замонавийларини қур-
дик, турфа машиналар узоғимизни яқин қил
япти. Илгари ўрта таълим мактабидан сўнг 
олий таълимга ҳужжат топширишга шароит 
ҳам бўлмаган. Яратилган имкониятлар ту-
файли 41 ёшимда ОТМ талабаси бўлдим. 
Айни кунда сиртқи бўлимнинг 4-курсида 
таълим оляпман.

Ислоҳотларнинг ҳақиқий самараси ин-
сон ҳаётидаги ўзгаришларда кўринади. Буни 
Иқболжон каби минглаб юртдошларимиз 
ҳаёт тарзи ва фаолиятида яққол кўриб ту-
рибмиз.

Расулжон КАМОЛОВ,
“Янги Ўзбекистон” мухбири

ҲАЁТИЙ ташаббуслар қанотида

“Эл бой бўлса, юрт бой”, 
дейди халқимиз. Бу 
ҳикматда давлатнинг кучи, 
аввало, одамларнинг осуда 
ҳаёти ва ҳалол меҳнати 
билан белгиланиши 
ҳақида оддий, аммо теран 
маъно бор. Мамлакат 
салоҳиятини янги 
корхоналар, инвестициялар 
ва миллиардлаб маблағлар 
билан ҳам ўлчаш мумкин. 
Бироқ уларнинг асл қадри 
одамлар рўзғорида сезилиб, 
меҳнатига куч, эртанги 
кунига ишонч бергандагина 
намоён бўлади. ИМКОНИЯТ БЕРИЛГАН ЖОЙДА 

РИЗҚ УНАДИ

Нуқтаи назар

Илмий-тадқиқот муассасаларида

Сабоҳат ҲАЙИТОВА, 
Фармацевтика маҳсулотлари 

хавфсизлиги маркази 
фармакологик назорат бўлими 

бошлиғи

Кимё фанининг нуфузи бутун дунёда юқори деб ўйлайман. Чунки ҳозир 
жаҳондаги энг глобал (ишсизлик ёки экологик каби) муаммоларга кимё 

фанидаги кашфиёт ва ихтиролар орқали ечим топиш мумкин.

2026 йил 11 сентябрь, 188-сон

Оқ халат кўпчилик учун профессионал 
билим, тажриба ва ишонч рамзи ҳисоб
ланади. Натижада рекламадаги шахснинг 
ҳақиқатан шифокор ёки мутахассис экани-
ни текширмасдан, унинг тавсияларига амал 
қилаётган фуқаролар ҳам учраб туради. Ай-
рим ҳолларда бундай тавсиялар одамларни 
шифокорга мурожаат қилиш ўрнига ўзини 
ўзи даволашга ундайди. Билиб-билмай ўз-
бошимчалик билан дори қабул қилиш оғир 
оқибатларга олиб келиши мумкин.

Кўпинча биологик фаол қўшимчалар ҳам 
дори воситаси каби реклама қилиняпти. Ас-
лида, уларнинг ҳуқуқий ва тиббий мақомида 
муҳим фарқ бор. Биологик фаол қўшимчалар 

дори воситаси ҳисобланмайди. Улар касал-
ликни даволаш, ташхис қўйиш ёки олдини 
олиш учун мўлжалланмаган.

Лекин айрим рекламаларда биологик 
фаол қўшимчалар деярли барча касаллик
ларга даво сифатида кўрсатилмоқда. Бу 
эса истеъмолчини чалғитади. Инсон дори 
воситаси ўрнига биологик фаол қўшимчани 
қабул қилиб, вақтни бой бериши, оқибатда 
касаллик оғирлашиши мумкин.

Одатда рекламаларда одамнинг ҳисси-
ётига таъсир қиладиган иборалар қўллани-
лади. Масалан, “100 фоиз кафолатланган 
натижа”, “Бир ҳафтада тузаласиз”, “Барча 
касалликларга даво”, “Ҳеч қандай ножўя 
таъсир йўқ” каби ваъдалар шулар жумласи-
дан. Яна бир усул “олдин ва кейин” тасвир-
лари ёки қўрқинчли касаллик манзарала-
рини кўрсатиш орқали одамни маҳсулотни 

Йиғилишда маҳсулотлар таркибини ўз-
гартириш, қўшилган қийматни ошириш ва 
энергия сарфини камайтириш масалаларига 
алоҳида эътибор қаратилди. Кимё саноатида 
таълим, тадқиқот, лаборатория ва стартап
ларни қамраб олган яхлит тизим яратилиши 
белгиланди. Фанлар академияси Умумий 
ва ноорганик кимё институти директори 
Азиз ИБРОҲИМОВ билан суҳбатимиз бу 
борада қилинаётган ишлар хусусида бўлди.

— Давлатимиз раҳбари раислигида ўтган 
видеоселектор йиғилишида берилган топши-
риқлар институтимиз илмий тадқиқотларни 
кимё саноатининг аниқ эҳтиёжлари билан 
узвий боғлаш, лабораторияда олинган нати-
жаларни тажриба-синов ва саноат босқичига 
тезкор олиб чиқиш бўйича зиммамизга катта 
масъулият юклади, — дейди А.Иброҳимов. —  
Энг аввало, маҳаллий минерал ва техно-
ген хомашёни чуқур қайта ишлаш, импорт 
ўрнини босувчи ҳамда экспортбоп, юқори 
қўшилган қийматга эга маҳсулотлар олиш 
технологияларини яратишга устувор аҳами-
ят қаратилади. Шу билан бирга, ишлаб чиқа-
риш жараёнида энергия ва ресурс сарфини 
камайтириш, технологик тизимларни модер-
низация қилиш, чиқиндисиз ва кам чиқинди-
ли технологияларни жорий этиш ҳам инсти-
тут олдидаги муҳим вазифалардан.

— Умумий ва ноорганик кимёда 
сўнгги 10-20 йилда қандай энг муҳим 
ўзгаришлар юз берди? Институтдаги 
изланишлар ўзбек илм-фани, қолаверса, 
жаҳон илм-фани ривожига қанчалик ҳис-
са қўшяпти?

— Йирик ишлаб чиқарувчи корхоналар-
нинг ноорганик кимёга боғлиқ йўналишлари 
ҳозир замон талабига мос ривожланиб бор-
моқда. Минерал ўғитлар, стимуляторлар, де-
фолиантлар ишлаб чиқаришни даврнинг ўзи 
тақозо қилаётир. 2025 йилда кимё йўналиши 
бўйича Нобель мукофотига Сусуму Кита-
гава, Ричард Робсон ва Омар Ягҳини лойиқ 
кўрилди. Олимлар глобал муаммоларни ҳал 
этишда улкан салоҳиятга эга бўлган юқори 
ғовакли материалларнинг янги синфи — ме-
талл органик каркасларни ишлаб чиққани 
учун ушбу мукофотни қўлга киритди. Бу ҳам 
ноорганик кимёнинг бир қисми, яъни шу 
йўналишдаги изланишлардан бири.

Ҳозир углеродли нанотрубкалар ёки 
алюминий силикатли нанотрубкаларга ўх-
шаган қатор полифункционал (кўп вазифа-
ли) хусусиятга эга “ақлли” материаллар яра-
тилмоқда. Ноорганик кимё бўйича олимлар 
сўнгги турдаги аэрогеллар устида тадқиқот 

ўтказяпти. Янги авлод материаллари деб 
аталаётган ушбу аэрогеллар енгил ва мус
таҳкамлиги жиҳатидан “Гиннесснинг ре-
кордлар китоби”га 15 маротаба киритилган.

Бундан ташқари, саратон касаллигига 
қарши препаратларни яратиш, дори восита-
ларини бир манзилдан иккинчисига мақсад-
ли етказилишини таъминлашга қаратилган 
жуда муҳим изланишлар олиб бориляпти. 
Биосенсор, сенсор ёки шу каби қатор мате-
риалларнинг ишлаб чиқилиши ҳам ноорга-
ник кимёдаги изланишлар самарасига мисол 
бўла олади.

Нанотехнология ёки минерал ўғитлар, 
қурилиш материаллари, нефть ва газ соҳала-
рида ноорганик кимёнинг қўлланиши каби 
йўналишларда институтимизда ҳам қатор 
ишлар қилиняпти. Йигирмадан ортиқ янги 
металл органик каркаслар синтез қилинди. 
Уларнинг тузилиши ва таркиби тўлиқ таҳлил 
қилиниб, Кембриж маълумотлар базасига 
жойлаштирилди. Бу Ўзбекистонда ноорга-
ник кимё фани дунё билан ҳамнафас ривож
ланиб бораётганидан далолат беради.

Қаттиқ ўғитлардан суюқ ўғитларга ўтиш, 
яъни ўзлаштирилиши юқори бўлган суюқ 
ўғитларни ишлаб чиқиш, уларнинг техно-
логияларини яратиш бўйича институтда 
эътиборга молик изланишлар қилинмоқда. 
Қатор стимуляторлар ишлаб чиқарилди ва 
амалиётга татбиқ қилинди. Мисол учун, 
Кувита препаратини 2025 йили хусусий тар-
моқ корхонаси билан лицензия шартномаси 
асосида ишлаб чиқариш йўлга қўйилди. Бу 

экинларнинг ҳосилдорлигини ошириш, ўси-
шини таъминлаш ва сезиларли даражада 
рағбатлантириш, яъни стимуллаш хусусия-
тига эга препарат.

Шунингдек, қурилиш материаллари 
йўналишида ҳам эътиборга молик натижага 
эришилди. Биринчи марта олимларимиз то-
монидан композит сифатида қўшиладиган, 
нархи қиммат бўлган пластификаторлар ўр-
нига кичкина ҳажмдаги қўшимча орқали 800 
маркали цемент яратилди. Тўғрироғи, 800 
маркали цемент олиш учун қўшимча ишлаб 
чиқилди. Бу билан цементнинг мустаҳкам-
лиги, барқарорлигини икки баравар ошириш 
имкониятини қўлга киритдик.

Шу каби хомашёнинг муқобили мамла-
катимизда бўлмаган, фақат чет элдан олиб 
келинган. Аҳамиятлиси, бундай маркадаги 
цементлардан асосан махсус объектлар, сув 
платиналари, аэродромлар, кўп қаватли уй-
ларни қуришда фойдаланилади. Иқтисодий 
жиҳатдан ҳам самарадор. Бу маҳсулот ҳаде-
май амалиётга татбиқ қилинади.

— Бугун ноорганик кимёда энг дол-
зарб илмий муаммолар қайсилар?

— Ноорганик кимёни соҳалараро фан 
десак, тўғрироқ бўлади. У жуда кенг кўлам-
ли, битта аниқ муаммони кўрсатиш мумкин 
эмас. Физика ва кимёнинг деярли барча 
йўналишидаги муаммони ҳал қиладиган 
соҳалардан. Қишлоқ хўжалиги мисолида 
суюқ ўғитлар, янги авлод стимуляторларини 
ишлаб чиқиш, қишлоқ хўжалиги учун по-
лифункционал бирикмаларни синтез қилиш  
бу — фаннинг вазифаси.

Бугун дунё миқёсида заҳарли карбонат 
ангидрид гази миқдорининг атмосферада 
ортиб кетаётгани ўсимлик ва ҳайвонот ола-
ми билан бирга инсониятга ҳам катта зарар 
етказаётир. Экологияга етказаётган салбий 
таъсирини камайтириш мақсадида карбо-
нат ангидрид газини фойдали, ёнилғи олиш 
мумкин бўлган биомассага айлантириш каби 
долзарб муаммоларга ечим топиш олимла-
римиз олдида турган муҳим масалалардан.

Нанотехнологиялар қишлоқ хўжалиги-
да ўғит моддаларини ўсимликка мақсадли 
ва меъёрий тарзда етказиб бериш, уларнинг 
ўзлаштирилиш самарадорлигини ошириш 
ҳамда тупроқ ва сув муҳитидаги йўқотиш
ларни камайтириш имконини беради. Бун-
дай технологиялар дастлаб нисбатан юқори 
харажат талаб қилиши мумкин, бироқ ўғит 
сарфини мақбуллаштириш, агрокимёвий 
самарадорликни ошириш ва атроф-муҳит-
га тушадиган босимни камайтириш нуқтаи 
назаридан истиқболли илмий-амалий йўна-
лишдир. Умумий қиймат нуқтаи назаридан 
ҳатто арзон ҳам тушади.

Бундан ташқари, ҳозир автомобиль ак-
кумуляторлари, электр энергияси сақловчи 
материаллар, қувватлагичлар яратиш йўна-
лишларида ҳам долзарб муаммолар бор. 
Институтимиздаги илмий изланишларда шу 
каби масалаларга ечим изланмоқда.

— Сунъий интеллект ва ҳисоблаш 
усуллари кимёвий тадқиқотларга қандай 
таъсир кўрсатмоқда?

— Ҳозир кимё йўналишида молекуляр 
докинг ва молекуляр динамика тушунчаси 
бор. Булар структуравий биология ва фарма-
кологияда янги дориларни ишлаб чиқишда 

қўлланадиган кучли ҳисоблаш усулларидир. 
Улар бизга молекулаларнинг атом даражаси-
да бир-бири билан қандай ўзаро таъсир қи-
лишини тушунишга ёрдам беради.

Бундан ташқари, сунъий интеллект айни 
пайтда катта ҳажмдаги маълумотларни таҳ-
лил қилиш имкониятини яратмоқда. Бу юқо-
ри молекулали оқсиллар кимёси каби йўна-
лишларда катта ўзгариш деса бўлади. 

Чунки олдин йиллар давомида ҳисоб-ки-
тоб ёки таҳлил қилиш керак бўлган маълу-
мотлар СИ ёрдамида бир-икки кунда таҳлил 
қилиняпти. Бу эса тадқиқотларнинг тезкор-

лиги ва аниқлигини ошириб, янги моддалар 
ҳамда материалларни мақсадли лойиҳалаш, 
истиқболли бирикмаларни саралаш ва экспе-
риментлар ҳажмини мақбуллаштириш имко-
нини бермоқда.

— Институтда ёш тадқиқотчиларга 
берилаётган эътибор, улар учун яратил-
ган имконият ва шарт-шароит ҳақида 
гапириб берсангиз. Ёш изланувчиларда 
қайси кўникмалар биринчи навбатда ри-
вожлантирилиши керак?

— Ёшларга эътибор қаратмай, уларни 
билимли, замон билан ҳамнафас қилиб тар-
бияламай ривожланиш қийин. Бу илм-фанда 
ҳам ўз аксини топади. Илм-фанни ривож
лантириш оғир кечадиган жараёнлардан. 
Унда хорижий мамлакатларда таҳсил олган 
ёки стажировка ўтаб келган инноватор йи-
гит-қизларнинг ўрни алоҳида.

Бундан 10-15 йил олдин илмий-тадқиқот 
институтларида бўлганимда шарт-шароит 
ҳаминқадарлиги, ҳорғин қиёфада ишлаётган 
фанимиз фидойилари билан суҳбатлашар-
канман, кўнглимда бир оғриқ, хижиллик 
сезардим. Ўзим докторант бўлган 2014-2015 
йилларда лабораторияда тадқиқот ўткази-
шимиз учун зарур ускуналар йўқ эди. Ҳозир 
барча илмий ташкилот ва олий таълим муас-
сасаларининг моддий-техник базаси тубдан 
янгилаб берилди.

Институтимиз мисолида олсак, деяр
ли 1,5 миллион долларга яқин маблағ 
сарфланиб, жаҳондаги етакчи илмий 

ёхуд кимёдан кутилаётган иқтисодий самарадорлик
Илм-фан ва технологиялар жадал ривожланаётган бир пайтда 
кимёга эҳтиёж янада ортиб бормоқда. Нанотехнология, 
биотехнология, фармацевтика, нефть-газ саноати ва 
юқори технологияли ишлаб чиқариш тармоқларида татбиқ 
этиладиган инновацион ечимлар мамлакатнинг барқарор 
ривожига хизмат қилади. Шу маънода, Президентимиз 
раислигида жорий йил 2 июнь куни кимё саноатини жадал 
ривожлантириш ва ҳудудларда инвестиция лойиҳаларини 
амалга ошириш бўйича вазифалар юзасидан ўтказилган 
видеоселектор йиғилишида соҳада эришилган натижалар 
билан бирга тармоқда ҳали ишга солинмаган имкониятлар 
кўплиги кўрсатиб ўтилди.

Д РИ РЕКЛАМАСИГА 
ИШОНИШ ХАВФЛИМИ?

Ижтимоий тармоқларда 
“мўъжизавий тузалиш” 
ҳақидаги фикрларга тез-
тез дуч келамиз. Ҳеч қандай 
илмий далилларсиз, самараси 
ноаниқ бўлган препарат ёки 
биологик фаол қўшимча машҳур 
шахслар, блогерлар ёки сохта 
шифокорлар томонидан реклама 
қилинаётгани, очиғи, ташвишли 
ҳол. Гап инсон соғлиғи ҳақида 
кетаётган экан, ҳар қандай 
реклама масъулият билан 
тайёрланиши керак. Афсуски, 
бугун айрим реклама берувчилар 
одамларнинг шифокорларга 
бўлган табиий ишончидан 
тижорий мақсадларда 
фойдаланмоқда.

ташкилотлар даражасида қулайлик яра-
тиб берилди. Ёшларимиз бугун дунёнинг 
машҳур илм-фан марказларида стажировка 
ўтаб келмоқда. Бу замонавий ёш олимлар-
нинг шакллантирилиши, янги авлод илмий 
кадрларини етишиб чиқишига катта замин 
яратмоқда.

Кимёни ўқитишда ҳам кўп ўзгаришлар 
амалга оширилмоқда. ОТМларда хорижлик 
профессорлар келиб дарс ўтяпти. Кимё ёки 
техника йўналишида кўпроқ лаборатория 
машғулотларига эътибор қаратиш талаб 
этиляпти. 

Таълим, фан ва ишлаб чиқариш интег
рацияси мавжуд. Шу занжир доирасида 
кластерлар яратилиши ишлаб чиқариш жа-
раёнида бевосита иштирок этиб, тажриба 
орттириш имконини бермоқда. Бу эса, ўз 
навбатида, ёшларнинг илм-фанга қизиқиши-
ни ошириб, бўлажак олимларнинг сафи кен-
гайишига хизмат қиляпти.

— Бугун институт дунёнинг қайси илм 
марказлари билан ҳамкорлик қиляпти?

— Президентимизнинг қатъий сиёсий 
иродаси билан Ўзбекистон дунёга очиқ 
мамлакат сифатида шуҳрат қозонмоқда. Бу 
илм-фан ривожида ҳам яққол кўзга ташла-
наётир. Дунё олимлари билан ҳамкорлик 
қилиш имконияти, моддий-техник база-
нинг мустаҳкамланиши улар билан бирга 
тадқиқотлар ўтказишга замин яратмоқда.

Бундан 10-15 йил олдин дунё олимлари-
га хат ёзиб, ҳамкорлик қилишни сўрардик. 
Энди улар ўзи бизга таклиф қиляпти. Мисол 
учун, Хитойнинг Ҳанжоу шаҳрида Чжэцзян 
илмий-техника университети деган катта 
илмий даргоҳ бор. У жаҳоннинг энг яхши 
университетлари 1000 талиги қаторига кира-
ди. Шу университетдан юқори ғовакли мате
риаллар лабораториясини ўзбек олимлари 
билан ҳамкорликда Хитойда яратиш такли-
фини олдик.

Жаҳоннинг бошқа кўплаб илмий мар-
казлари, олий таълим муассасалари, ил-
мий-тадқиқот марказлари билан ҳам алоқа-
лар йўлга қўйилган. АҚШ, Покистон, 
Ҳиндистон, Хитой, Германия, Нидерландия 
каби ривожланган давлатлар билан ҳамкор-
лик қилиб келяпмиз. Хитой ва Ҳиндистонда 
илм-фан жадал ривожланмоқда. Улар билан 
катта лабораторияларда тадқиқотлар ўтказ
япмиз.

Корхоналардан иссиқхона гази, яъни 
карбонат ангидриднинг ҳавога кўтарилиши 
глобал муаммо ҳисобланади. Хитойдаги ҳар 
иккинчи олим CО2 газини камайтириш усти-
да тадқиқот қилмоқда. Карбонат ангидрид 
газининг ҳавога чиқиб кетишини камайти-
рувчи фильтрларни яратиш дунё олимлари 
олдидаги муҳим вазифалар.

Бу фильтрлар наноматериаллар, металл 
органик каркаслар ёки бир қатор аэрогел-
лар асосида яратилади. Фильтр ёрдамида 
карбонат ангидридни ушлаб қолиш, уни 

биомассага айлантириб, фойдали авиа
ёнилғи ёки бошқа турдаги ёнилғи олиш им-
кониятини яратиш ноорганик кимё олдидаги 
муҳим муаммолардан.

— Яшил кимё тамойиллари ноорга-
ник кимё тадқиқотларига қандай таъсир 
қилади? 

— Яшил кимё тамойиллари фақат но-
органик эмас, барча кимё йўналишларига 
таъсир қилади. Чунки ҳозир экологияни 
сақлаб қолиш ва ўзимиздан кейинги авлодга 
мусаффо экологик муҳит қолдириш мақсади 
нафақат республикамиз, балки бутун дунё 
олимлари олдида турган долзарб масалалар-
дан.

Кислотали муҳитга эга эритувчилар би-
лан ишлайдиган реакцияларни сувли муҳит-
га ўтказиш, экологияга кам таъсир қилувчи 
реактивлардан фойдаланиш, атроф-муҳитга 
салбий таъсир кўрсатувчи кимёвий газларни 
қўллашни чеклаш бугуннинг муҳим вазифа-
си. Қурилиш материаллари соҳасида углерод 
миқдорини камайтириш, жумладан, ишлаб 
чиқариш жараёнида СО2 чиқиндиси кам бўл-
ган цемент технологияларини яратиш муҳим 
илмий-амалий йўналишлардан.

Тўқимачилик корхоналарининг бўёқ-
ли оқова сувини самарали тозалаш, сувни 
технологик жараёнга қайта йўналтириш ва 
қимматли компонентларни ажратиб олиш 
ҳам яшил кимёнинг ресурс тежамкорлик ва 
айланма иқтисодиёт тамойилларига асослан-
ган муҳим вазифаларидан.

— Ўзбекистонда кимё саноатини ри-
вожлантириш учун нималарга эътибор 
қаратиш лозим ёки кимё фанининг жа-
миятдаги нуфузини ошириш учун нима 
қилиш керак?

— Кимё саноатини ривожлантириш 
учун қўшимча қийматли маҳсулотлар яра-
тиш талаб этиляпти. Бизда минералларни 
қазиб олиб, экспорт қилиш кўпроқ йўлга 
қўйилган. Экспорт қилинувчи минераллар-
нинг бир килограммини чет элга 100 дол-
ларга сотиш эмас, нанотехнологиялар ёки 
қайта ишлаш технологияси асосида унинг 
қийматини 1000 долларга айлантириш, 
яъни камида 10 баробар қўшимча қиймат 
қўшишга эришиш керак. Агар биз ана шу 
вазифани уддаласак, кимёдаги кутилаётган 
энг катта иқтисодий самарадорликка эри-
шамиз.

Мана шу қўшимча қиймат қўшиш та-
мойилини етарлича ривожлантирсак, бу 
кимё саноатининг ўз-ўзидан ривожланишига 
олиб келади. Суюқ ўғитлар қўллаш техноло-
гияларига ёки ўша нанотехнологияларга қў-
шимча қиймат олмоқчи бўлсак, албатта, шу 
технологияларга эътибор қаратишимиз ва 
шунга қараб ҳаракатланишимиз керак.

Кимё фанининг нуфузи бутун дунёда 
юқори деб ўйлайман. Чунки ҳозир жаҳонда-
ги энг глобал (ишсизлик ёки экологик каби) 
муаммоларга кимё фанидаги кашфиёт ва их-
тиролар орқали ечим топиш мумкин.

Чунки кимё барча ишлаб чиқарувчилар, 
иқтисодиёт тармоқлари билан чамбарчас 
боғлиқ бўлган соҳалардан. Кимёвий модда-
нинг белгиланган бир миқдорда дори бўла 
олиши ёки аксинча, кичик бир миқдори ҳам 
вайронкор хусусиятга эга бўлиши мумкин-
лигини инобатга олсак, унинг инсон ҳаёти-
даги аҳамияти аён бўлади. 

Мамлакатимизда кимё фанига катта 
эътибор қаратилмоқда. Ёшларимиз нуфузли 
фан олимпиадаларида фахрли ўринларни 
эгаллаб келаётгани, дунё таълими саҳнала-
рида ватанимиз байроғи ҳилпираб, мадҳия-
миз янграётгани фикримга далил бўла олади.

Яқинда пойтахтимизда дунёдаги энг 
нуфузли интеллектуал мусобақалардан 
бири — 58-халқаро кимё олимпиадаси бў-
либ ўтди. Мазкур олимпиада мамлакатимиз 
таълим тизимининг сифати, ёшларни тай-
ёрлаш салоҳияти ва илмий мактабларнинг 
рақобатбардошлигини кўрсатди. Ташкилий 
масалалар бекаму кўстлиги, ўзбек ўғил-қиз-
ларининг самарали иштироки ватанимизда 
илм-фан, таълим ва инновациялар соҳасида-
ги ислоҳотлар самарасини дунёга намойиш 
этди десак, муболаға бўлмайди. 

“Янги Ўзбекистон” мухбири
Рисолат МАДИЕВА суҳбатлашди.

сотиб олишга руҳий жиҳатдан мажбурлаш-
дир. Қонунчилик айнан шундай усуллардан 
фойдаланишни чеклайди.

Бундай рекламаларга ишониш хавфли. 
Чунки ҳар бир инсон организми ўзига хос. 
Бир беморга фойда берган дори бошқаси-
га умуман самара бермаслиги ёки аксинча, 
жиддий ножўя таъсирларни келтириб чиқа-
риши мумкин.

Тиббиёт индивидуал ёндашувга асос
ланади. Касалликнинг сабаби, беморнинг 
ёши, ҳамроҳ касалликлари, қабул қилаёт-
ган бошқа дори воситалари ҳисобга олин-
масдан туриб, интернетдаги реклама асо-
сида даволаниш хавфли оқибатларга олиб 
келиши эҳтимолини истисно қилмаслик 
керак. 

Дори воситаларини харид қилишдан 
олдин, аввало, маҳсулот давлат рўйхатидан 
ўтганми ёки йўқми, шуни текшириш лозим. 
Шунингдек, яроқлилик муддати, қадоқнинг 
бутунлиги ва маҳсулотнинг фақат лицен
зияга эга дорихоналарда сотилаётганига 
эътибор бериш шарт.

Энг муҳими, ижтимоий тармоқлардаги 
реклама ҳеч қачон шифокор маслаҳатининг 
ўрнини боса олмайди. Ҳар қандай дори воси-
таси ёки биологик фаол қўшимчани қабул қи-
лишдан олдин малакали мутахассис тавсия
сини олиш соғлиқни сақлашнинг энг тўғри 
йўлидир. Бемор ўз симптомларини мустақил 
баҳолаб, фармацевт тавсияси асосида дори 
қабул қилган тақдирда симптоматик даволаш 
асосий касалликнинг клиник манзарасини 
ниқоблайди. Бу кеч ташхис қўйилиши ёки 
асоратлар ривожланишига олиб келиши мум-
кин. Чунки дори қабул қилиниши билан ка-
салликнинг сабаби эмас, фақат белгиси бар-
тараф этилади. Масалан, қорин, бош оғриғи, 
иситма чиқишида ичилган дори дастлабки 
белгиларини енгиллаштиради. Аммо бу ҳолат 
жиддийроқ касалликнинг биринчи белгиси 
бўлиши ҳам мумкин.

Дори воситасининг рецептсиз сотилиши 
унинг хавфсизлигига кафолат эмас. Дори-
ларнинг ўзаро таъсири, индивидуал фарма-
кокинетик хусусиятлар ва беморнинг ёндош 
касалликларини ҳисобга олмасдан қабул 

қилиш бир қатор клиник хавфларни юзага 
келтиради. Ҳар бир беморнинг ҳолати ҳар 
хил: ёши, вазни, буйрак ва жигар фаолияти, 
қон босими, бошқа касалликлари ва қабул 
қилаётган дорилари ҳисобга олиниши шарт. 
Рецептсиз дориларнинг ҳам тиббий йўриқ-
номасида болалар, сурункали касаллиги бор-
лар, аллергияси бўлган беморлар, яна бош
қа дорилар билан ўзаро таъсири ва эҳтиёт 
чоралари кўрсатилади. Унга эътибор билан 
ёндашиш талаб этилади.

Халқаро фармацевтик амалиётда ҳам 
фармацевтнинг ўзини ўзи даволаш ҳолатла-
рида симптомларни баҳолаши, хавфли бел-
гиларни аниқлаши ва зарур бўлса, беморни 
шифокорга йўналтиришига муҳим вазифа 
сифатида қаралади. 

Фармацевт фақат дори берувчи мутахас-
сис эмас, балки дори воситасини хавфсиз 
ва тўғри қўллаш бўйича беморга биринчи 
маслаҳат берадиган мутахассисдир. Кўпинча 
бемор дори воситасининг ножўя таъсиридан 
кўра уни қабул қилмаслик хавфидан кўпроқ 
қўрқади. Бу ҳолатда фармацевт беморнинг 

тезроқ натижа кутишини илмий асосланган, 
хавфсиз фармакотерапия тамойилларига 
йўналтириши керак.

Масалан, оддий оғриқ қолдирувчи деб 
қабул қиладиган ибупрофен ёки шу гуруҳда-
ги бошқа дориларни олайлик. Беморда буй-
рак касаллиги бўлса ёки организм сувсиз-
ланганда бу препаратлар буйракка қўшимча 
зарар етказиши мумкин. Қон суюлтирувчи 
препарат қабул қилаётган одамда эса айрим 
оғриқ қолдирувчилар қон кетиш хавфини 
оширади. Ёки иситмаси чиққан одам пара-
цетамол, унга қўшимча равишда шамоллаш 
учун яна бир комбинирланган препарат қа-
бул қилади. Лекин иккаласининг таркибида 
ҳам парацетамол бўлса, бемор ўзи билмаган 
ҳолда умумий дозани ошириб юборади. Бу 
эса жигарга жиддий зарар етказади.

Дори қабул қилгандан кейин қандай-
дир нохуш реакция ёки кутилмаган ҳолат 
кузатилса, бемор ҳам, фармацевт ҳам бун-
дай вазиятда қаерга мурожаат қилиш ва бу 
ҳақда хабар бериш кераклигини билиши 
жуда муҳим. Бемор, аввало, ўз шифокорига 
ёки яқин тиббиёт муассасасига мурожаат қи-
лиши керак. Шунингдек, “Farmakonazorat” 
миллий электрон ахборот тизими орқали ва-
колатли органга, яъни Фармацевтика маҳсу-
лотлари хавфсизлиги марказига хабар юбо-
риши мумкин. 

Бундан ташқари, аҳоли учун махсус 
“PharmUz” мобил иловаси ҳам яратилган бў-
либ, фуқаролар дори воситасини қабул қил-
гандан кейин кузатилган нохуш реакциялар 
ҳақида ушбу илова орқали ваколатли органга 
тўғридан тўғри хабар бериш имконига эга.  

Бу нега жуда муҳим? Боиси, бундай ха-
барлар шунчаки маълумот учун йиғилмай-
ди. Улар дори воситаларининг хавфсизли-
гини доимий кузатиб бориш, аввал маълум 
бўлмаган ёки кам учрайдиган хавфларни ўз 
вақтида аниқлаш ва зарур чораларни кўриш-
га ёрдам беради.

Тиббиёт индивидуал ёндашувга асосланади

СОҲАЛАРАРО ФАН



Ана, қаранг, бир оилада уч қиз бирдан талабалик бахтига эришибди, катта байрам! Ўқув 
марказлари, савдо комплекслари, турар жой мажмуалари, кутубхоналару тиббиёт масканлари, 
айниқса, болажонлар учун яратилаётган шарт-шароитларни кўриб дилингиз яйрайди. Қандай 
гўзал ва муаззам диёр бу! Танти, меҳнатсевар, эртанги кунга иштиёқи баланд халқ яшаётган 

“ШАРҚ” нашриёт-матбаа акциядорлик компанияси босмахонасида чоп этилди.
Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-946.

29323 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Боборавшан Ғозиддинов
Мусаҳҳиҳ: Шерзод Маҳмудов
Дизайнер: Зафар Рўзиев
                                               

Қабулхона: (71) 233-56-33
Эълонлар бўлими: (71) 233-70-98

Девонхона ва ишонч телефони: 
(71) 233-56-60

E-mail: info@yuz.uz 
Веб-сайт: www.yuz.uz: (71) 233-47-05 ЎзА якуни — 21:10  Топширилди — 01:40

Зиёда АМИНОВА,
Қашқадарё вилояти ҳокими 

ўринбосари — 
оила ва хотин-қизлар 
бошқармаси бошлиғи, 

“Шуҳрат” медали соҳиби

“Яшил” энергия

Қораўзак тумани кенгликларида эсган 
шамол энди шунчаки ўтиб кетмайди. У 
электр энергиясининг муҳим манбасига 
айланмоқда. Бу ерда қуввати 200 мегаватт 
бўлган замонавий шамол электр станцияси 
ишга туширилди. Янги объектнинг аҳамия-
тини унинг ишлаб чиқариш қуввати ва йил-
лик кўрсаткичлари ҳам яққол намоён этади. 
Станция тўлиқ қувватда ишлаганда йилига 
қарийб 701 миллион киловатт-соат электр 
энергияси ишлаб чиқариши кутилмоқда. Бу 
қарийб 292 минг хонадоннинг бир йиллик 
электр истеъмолига тенг. Эътиборли жиҳати, 
мажмуада 100 мегаватт қувватга эга энергия 
сақлаш тизими ҳам барпо этилган. Зеро, ша-
молнинг тезлиги доимо бир хил эмас. Энер-
гия сақлаш тизими ишлаб чиқариладиган 
қувватни захиралаб, зарурат туғилганда тар-
моққа узатади. Шу орқали электр таъмино-
тида барқарорлик таъминланади.

Бир зумда ҳовлини болажонлар овози 
тутади. Файзли дастурхон атрофида яқин 
уч-тўрт йиллик режа ҳақида сўз кетади. 
Миллий сертификат олган невара бобосига 
ютуғи ҳақида айтади. Магистратурани тугат-
ган келин бошлаган илмий ишининг мавзуси 
ҳақида гапиради.

— Моможон, кулчами, — дейди беш 
ёшли Мўътабархон.

— Ҳа, жоним болам, кеча онанг нон ёпа-
ётганида атайлаб кулча қилиб бердим. Бизга 
болаликдан қулоғимизга қуйиб келишади: 
“Нонинг бекулча, уйинг бебола бўлмасин”, 
деб. Болали уй файз-барака маскани, олақол, 
— дейди Сулув момо неварасининг бошини 
силаб.

Ўғил билан келин болаларни олиб боғ-
чага, ишга отланади. Отахон ҳовли тўридаги 
боғ томон юради. Мева-чева пишган, шуни 
тезроқ териб улашиш керак. Онахон эса 
эрта-индин нишонланадиган байрам учун 
тадорик бошлаб қўлига игна-ип олади.

Биз томонларда тонг мана шундай файзи-
ёб отади. Кунлар нурафшон бошланади. Ҳаёт 
қайнайди. Бир кўча асфальтланмоқда. Яна 
бир манзилда одамлар жам бўлиб “Ташаб
бусли бюджет”да ғолиб бўлган лойиҳанинг 
бошида турибди, янги спорт майдончаси 
барпо этилади. Ана қаранг, бир оилада уч қиз 
бирдан талабалик бахтига эришибди, катта 
байрам! Ўқув марказлари, савдо комплексла-
ри, турар жой мажмуалари, кутубхоналару 
тиббиёт масканлари, айниқса, болажонлар 
учун яратилаётган шарт-шароитларни кўриб, 
дилингиз яйрайди. Қандай гўзал ва муаззам 
диёр бу! Танти, меҳнатсевар, эртанги кун-
га иштиёқи баланд халқ яшаётган осойиш, 
оройишдаги Ватан! Шукр! 

— Лойиҳамизнинг умумий бюджети 
260 миллион долларни ташкил этади. Ўтган 
йили “Нукус-1” лойиҳаси амалга оширилган 
эди. Орадан 10-11 ой ўтмай, 3 баробар катта 
бўлган яна бир лойиҳамизни ишга тушир-
дик. Қурилиш даврида турли давлатлардан 
650 дан зиёд мутахассис ишлади. Бу биз учун 
нисбатан янги йўналиш бўлишига қарамай, 
ишнинг камида 55 фоизи маҳаллий аҳоли, 
ўзимизнинг ватандошлар билан биргаликда 
бажарилди. Насиб этса, яқин орада “Нукус-3” 
лойиҳасини ҳам бошлаймиз, — дейди лойиҳа 
бош директори Сардорбек Маҳмудов.

Лойиҳа нафақат энергетика тизими, 
балки атроф-муҳит муҳофазаси учун ҳам 
муҳим. Станция ишга туширилиши натижа-
сида йилига 187 миллион куб метр табиий 
газ тежалиб, атмосферага чиқариладиган за-
рарли чиқиндилар 403 минг тоннага камайи-
ши кутилмоқда.

— Қорақалпоғистонга юқори технологи-
ялар келиши одатий ҳолга айланди. Бунинг 
барчаси халқимизга эътибор самараси деб 
ўйлайман. Айни пайтда ҳар бир сармоядор-
ни ишонтириб, бу ерга олиб келиш ортида 
катта меҳнат, кучли сиёсий ирода турганини 
ҳам яхши англаймиз, — дейди профессор 
Ботир Матмуродов.

Лойиҳанинг яна бир муҳим жиҳати, у са-
баб янги иш ўринлари яратилади. Замонавий 
станция, кўрсаткич ва технологик жараён-
ларни назорат қилиш учун юқори малакали 

мутахассисларга эҳтиёж сезилмоқда. Бу эса, 
ўз навбатида, энергетика соҳаси учун янги 
кадрлар салоҳиятини шакллантиришга хиз-
мат қилади.

— Бундан 10 ой олдин 100 мегаваттли 
шамол электр станцияси ишга тушган эди. 
Бир йил ўтмасдан ундан икки карра катта 
қувватга эга шамол электр станцияси иш 
бошлади. Бу ерлар қуш учса қаноти, одам 
юрса оёғи куядиган жойлар эди. Шундай 
жойнинг салоҳиятини тўғри баҳолаб, уйи-
мизни ҳам кўнглимиздай ёритадиган лойиҳа 

қилинганидан мамнунмиз. Ахир бу шунчаки 
янги электр манбаи эмас, у янги иш ўрин-
лари, саноатни диверсификациялаш, ишлаб 
чиқариш барқарорлиги ва аҳоли фаровонли-
гига хизмат қиладиган муҳим инфратузилма, 
— дейди “Нуроний” жамғармаси Қорақал-
поғистон Республикаси бўлими бошлиғи 
Турсинбой Абдужабборов.

Саудия Арабистонининг “АCWА” ком-
панияси томонидан амалга оширилган ушбу 

лойиҳа Ўзбекистоннинг кам углеродли 
энергия келажагига ўтиш йўлидаги муҳим 
қадамдир. Ҳудудда шамол деярли тўхтамай-
ди. Шунга қарамай, энергияни сақлаш тизи-
ми яратилган. Бу эса барқарор ва ишончли 
электр таъминотига хизмат қилади. 

Минажатдин ҚУТЛИМУРАТОВ,
“Янги Ўзбекистон” мухбири

Мамлакатимизда қайта тикланувчи энергия учун хориждан 
инвестиция жалб этилиши ишлаб чиқариш қувватларини 

фаол тарзда кенгайтирмоқда. Қорақалпоғистонда яна 
бир янги энергетика қуввати иш бошлади. “Нукус-2” Осиё 
тараққиёт банкининг қуввати 200 мегаватт бўлган йирик 

шамол энергетикаси лойиҳаларидан бири ҳисобланади.

Туганмас сабоқ
Тонгни мусиқа оҳангида қарши олиш, 

кун якунида ёстиққа хотиржам бош қўйиш, 
эрта, индин ва яқин беш, ўн йиллик режалар-
ни тузиш — бизда шунақа. Бунга ўрганиб 
қолганмиз. Худди шундай бўлиши керакдек. 
Аслида, бунинг ортида миллатсевар, элпар-
варларнинг тинимсиз меҳнати, ташаббускор-
лиги ётибди. Юртимизнинг тақдири, эртаси 
учун қайғураётганлар фидойилиги бор! Бу 
фидойиликнинг олий нуқтасида азиз ва му-
каррам халққа бўлган чексиз меҳрнинг, мил-
латсеварликнинг туганмас сабоғини уқасиз!

Ҳамюртларимиз ислоҳотлар кузатувчиси 
эмас, бевосита иштирокчисига айланмоқда. 
Барча улуғ ишлар марказида ҳазрати инсон 
тургани, унинг манфаати, нияти, орзу-умид-
лари барчасидан устун экани ҳар қадамда на-
моён бўляпти. Одамлар тадбирли бўлишни, 
яхши яшашнинг гаштини ўз ҳаётига сингди-
риб бўлди.

Бир пайтлар “мен тадбиркорман” де
йишга юртдошларимизнинг ҳадди сиғмаган. 
Негаки кераксиз аралашув, ортиқча тек-
шир-текширлардан зада бўлиб, тадбиркор-
лигини ошкор қилишни ҳам истамаган. Мул-
ки, бисоти ҳақида аён қилишнинг ортида 
қанчалик азият кутиб турганини ҳис этиб, у 
тадбиркорлигини айтмас эди, айта олмас эди. 

Бугун эса муҳит буткул бошқача. Иш ўрни 
яратиш, маҳсулот ишлаб чиқариш, нафақат 
ички, балки ташқи бозорда ҳам ўз ўрнига эга 
бўлиш учун ҳаракат қилаётган ишбилармон, 
тадбирли инсонлар сони ортмоқда. Лидер, 
чемпион тадбиркорлар фаолияти жамиятнинг 
асосий кучига айланди. Тадбиркорлар куни 
белгиланди. Энди уларнинг ҳам байрами бор, 
мукофотлар, олқишлар... 

Сўнгги беш йилда кичик ва ўрта тад-
биркорлар сони 2,5 карра кўпайди. Уларда 
12 миллиондан ортиқ аҳоли банд қилинган. 
Бу жами банд аҳолининг 75 фоизини ташкил 
қилмоқда. Қашқадарёда тадбиркор аёллар 
қарийб 36 мингдан ортди. Вилоятда ҳунар-
манд аёллар сафи кундан кунга кўпаймоқда. 
Тадбиркор бўлишнинг ижобий томонлари 
борлиги — яратиб берилаётган имтиёз ва 
имкониятлар кўлами, салмоғи кенгайиб бо-
раётганида. Яна бир қувончли жиҳати, улар 
маҳалла, яшаб турган ҳудудининг ўсиши, 
юксалиши йўлида қилаётган жонкуярлиги 
билан манзиллар ободлигини таъминлаяпти. 

Қарши шаҳридаги ёш тадбиркор Асал 
Зиёдованинг ҳаётида 2026 йилнинг ёзи 
эсда қоларли воқеалар билан муҳрланди. У 
Президентимиз қўлидан “Келажак бунёд-
кори” медалини олди. Ҳозир тадбиркор бу 
рағбат ортида ишонч, масъулият ва шараф 
борлигини англагани сари маррани баланд 
олмоқда. У асос солган “Болалар академия
си” нодавлат таълим муассасасида илм та-
лабларга инглиз, рус, япон, корейс ва хитой 
тиллари ўргатилади. Шунингдек, ўқувчи-
лар AT, робототехника, шахмат, каратэ ва 
гимнастика йўналишларида ҳам билим ва 
кўникмаларини ривожлантирмоқда. 

Бу меҳнат натижа бера бошлади. Ўн 
икки ўқувчи халқаро инглиз тили сертифи-
катини қўлга киритди. Вилоятда илк бор 
2-синф ўқувчиси Муҳаммадазиз Норқораев 
B1, 3-синф ўқувчиси Дурбек Файзуллаев 
ҳамда 4-синф ўқувчиси Фадҳиддин Бозоров 
B2 даражасидаги сертификатларга сазовор 
бўлди. Ўқувчиларнинг бу муваффақиятла-
ри Асал Зиёдовани янаям масъулият билан 
ишлаш, таълим методикасини ривожланти-
ришга ундамоқда. Янги режа ва лойиҳалар 
устида ишлаяпти. Кластер ташкил этиб, таъ-
лимдаги узвийликни изчил давом эттириш 
ҳамда ёш истеъдод соҳибларини катта ҳаётга 
йўналтириш йўлида изланмоқда. 

Деҳқонобод тумани марказидан 65 кило-
метр узоқда жойлашган Белибойли маҳалла-
сидамиз. Олис ҳудуд аҳолиси муаммоларни 
кўндаланг қўйиб, бизни қарши олса керак 
деб ўйлагандик. Хаёлларимиз пуч чиқди. 
Бизни кунда бир ютуққа эришаётган ёшлар, 
уларнинг ютуғидан масрур ота-оналар қар-
ши олди. Муниса Алиқулова муддатидан 

олдин талаба бўлиб улгурганидан суюнчи 
олса, эндигина 11-синфга ўтган Рухшона 
таътил кунлари 15 чоғли тенгдошини йиғиб, 
инглиз тили тўгарагида сабоқ ўтаётганини 
фахр ила айтиб берди. Ўқувчи ўқитмоқда, 
иккита сертификати бор шижоатли қиз ўр-
ганганларини синфдошлари, ука-сингилла-
рига ўргатмоқда. 

Аҳолининг бирдамлиги эвазига йўллар 
обод бўлмоқда. “Ташаббусли бюджет”да 
уч марта ғолиб бўлишибди, яхши-а! Бу ҳам 
давлатнинг, одамларнинг ташаббускорлиги-
дан манфаатдор эканига ишора. Харажати 
давлат томонидан қопланаётган бу ишларда 
эл бирдамлиги, масалаларни маслаҳатлашиб 
ҳал этиши кўриняпти-да! 

“Энди навбат спорт майдончасига”, дей
ди йигитлар. Ёшлар билан мулоқотда улар 
китоблар жамланмаси, кутубхонани кенгай-
тириш таклифи билан чиқди. Тўкисликнинг 
замири, манфаат нимада эканини билади 
улар. Нажот — илмда, нажот — таълимда! 
Янги Ўзбекистоннинг янгича дунёқарашли 
ёшлари буни теран ҳис қилгани боис, кунда 
бир ютуққа эришиб, элу халқини, ота-она, 
устозларини севинтиряпти. 

Қўллов, рағбат, эъзоз! Юртимизда так
рори бўлмаган дафтарлар жорий қилиниши 
ва тизимли ёндашувлар асосида ҳаракат 

изланиш ҳамиша самара беришини ифода 
қилмоқда. Биргина Қашқадарёда 2020-2025 
йиллар давомида “Аёллар дафтари” тизими-
га 412 минг 597 хотин-қиз киритилган. Улар-
нинг 412 минг 448 нафарига барча манбалар 
ҳисобидан 414,6 миллиард сўм ёрдам кўрса-
тилди. Тадбиркор аёллар кашф этилди. Ички 
ҳадиклар ювилди. Излаган имкон топган, 
албатта, бугун ўз ҳаётига, оиласига янгилик
ларни, ўсиш ва юксалишни олиб кирмоқда. 

Миришкор тумани Ободон маҳалласи 
аҳли Улуғой Раимовани имкониятлардан 
унумли фойдаланган ишбилармон аёл сифа-
тида билади. У уч йил илгари “Аёллар даф-
тари”да эди. Ундан таклиф, лойиҳа сўраш-
ганида “қандай бўлар экан, бирор ўзгариш 
қилинармиди” деган ўйга боргани ҳам рост. 
Дастлаб 10 миллион, кейин 33 миллион сўм 
кредит олди. Бугун паррандачилик корхона-
сига эгалик қилмоқда. Ҳозир паррандалар 
сони 1000 тага етди. Етиштирилган гўшт 
маҳсулотлари ички бозорга чиқарилиб, 
оилага барқарор даромад келтирмоқда. Бун-
дан ташқари, у ижтимоий масъулиятини ҳам 
унутмайди. Маҳалладаги кам таъминланган 
оилаларга 40 тагача курка жўжа тарқата-
ди. Уларга ем бериб, тайёр бўлгач, яна ўзи 
сотиб олади. Шу орқали оилалар қўшим-
ча даромадга эга бўлади. Халқимизнинг 
гўштга эҳтиёжи ҳам қопланади. Бир оилада 
бошланган тадбиркорлик маҳалла бўйлаб 
ёйилди, одамлар кимўзарга меҳнат қиляпти, 
фойданинг этагидан ушлаб, даромадини 
оширмоқда.

Аёл бахти оила қувончи билан чамбар-
час боғлиқ. Қувонч эса оиланинг фаровон-
лигига боғлиқ. Ўз ўрнида бу йўлда энг зарур 
инвестиция илм, таълимга тикилган сармоя 
эканини даврнинг ўзи кўрсатмоқда. 

Абдурауф Фитрат “Оила” асарида ўқув-
чиларга қарата “Шарафимизни, ватан ва 
миллатимизни ҳимоя қилиш учун фарзанд 
етиштирингиз”, дея хитоб қилган эди. Фар-
занд нафақат ота-она ҳаётининг давоми, 
балки миллат иқтидори, обрў ва эътибори-
ни белгилайдиган, авлодларни авлодларга 
боғлагувчи муҳим бир ҳалқадир. 

Садағаси бўладиган 
дамлар

— Ватан нима дейсанми, қизим? Бу 
саволга жавоб бериш учун ҳовлида оддий 
чўпни от қилиб миниб юрган неварамни бир 
эркалашим, бағримга босишим керак. Унинг 
кўзига термулиб, ҳис қилганларимни айтиб 
берсамми? Агар айта олсам... у бир қарашда 
отамни эслатади, у оёқ қўйган шу замин мен-
га табаррук — Ватан! Тиллари келишиб-ке-
лишмай, бир пайтлар онам қулоғимга қуйган 
гапларни айтади шу мурғак. Ватан... онам-да 

бу! Бу сўзни бирдан айтиб бўлмайди, обдан 
тайёргарлик кўриб, кимлигингни ҳис қилиб 
айтсанг, фаҳмига етасан. Биргина сўз қатида 
одамийликнинг минг бир фазилати борлиги-
ни қаранг. Отам, онам, ёру дўстларим ёдимга 
тушди, мана, биргина сўзнинг шарофати, — 
дея узоқларга боқиб гурунг бераётган Абду-
рашид бобонинг чеҳраси кўз ўнгимда янаям 
нурли бўлади. 

Яна бир суҳбатдошим устоз Элмурод 
Боймуродовга қулоқ тутаман:

— Ҳар бир оҳанг, мақом — бир умр. 
Агар зеҳн солиб тингласангиз, ҳаётни уққан-
дек бўласиз. Туғилиш, ёшлик, ўрта ёшлик 
ва кексалик. Мақомда ҳам кириш бор, ма-
ром, авж ва хотима бор. Буни тушуниш учун 
мақомдаги моҳиятни англаш, ўша олам ичи-
да яшаш керак. Нега баъзан яхши қўшиқ 
тинглаётганда “оҳ” деб юборилади, баъзан 
йиғи келади? Чунки унинг замирида тарбия 
бор, оҳанг орқали қалб билан муомала қи-
лувчи сеҳр бор. 

Устознинг сўзлари оҳангга ўхшайди. 
Ҳали куйламасидан туриб, мақом тинглаган-
дек бўлаверасиз.

— Кейинги йилларда қашқадарёлик 
қизларнинг олий таълимга қамрови ортди. 
Ўқиган, уққан қиз қаерда бўлса ҳам қадрли 
эканини ота-оналар тушунди. Улар қизлар-
ни ўқитишга аввалгидан кўра кўпроқ рағбат 
кўрсатмоқда. Ишонасизми, Шаҳрисабзнинг 
Мўминобод қишлоғида қайноналар кели-
нини олий маълумотли қилиши кимўзарга 
айланибди. “Келиним бўлғуси профессор” 
деб кўкси тўлиб гапираётган момоларни 
учратасиз. Бунинг боиси, Шаҳрисабзда бир 
эмас, учта олий таълим даргоҳи фаолият 
кўрсатмоқда. Кўкдалада эса ўтган йили 49 
битирувчи тиббиёт соҳасини танлаб, талаба 
бўлди. Уларнинг 22 нафари қизлар, — дей-
ди вилоят “Оқила аёллар” ҳаракати раҳбари 
Гулноза Узоқова. 

Мамлакатимизнинг қай бир манзили, 
қай бир гўшасида бўлманг, мана шу каби 
қайноқ ҳаёт, ширин гурунглар сизга пешвоз 
чиқади. Улуғ неъмат — мустақиллик берган 
имконият ва шарт-шароитлар ҳақида соатлаб 
гурунглар бўлади. Ислом цивилизацияси 
маркази, Имом Бухорий мажмуаси, Майда-
накда барпо этилаётган янги ва замонавий 
қиёфадаги туристик марказ... Қадим ва нав
қирон шаҳарлар жамоли, ҳамюртларимиз, 
хорижлик сайёҳларнинг эътирофлари... Бу-
ларнинг барчаси кўз ўнгимизда бўлмоқда. 
Юракни уйғотар фурсатларда кўнглимдан 
бир ёруғ ўй ўтади: шундай кунлар, шундай 
дамлар бўлади — садағаси кетсанг арзийди. 

Юрт бўйлаб кезиб, дарёдил одамлар би-
лан суҳбатлашиб, тобора ҳис қиласизки, бу-
гун элда бирлашиш азми юксалмоқда. Буни 
кўриб, зўр иштиёқ ила шу юксалишнинг 
иштирокчисига айланасиз! 

биз томонларда 
файзиёб тонглар отади
Қуёш заррин нурлари билан борлиқни нурафшон қилаётган 
файзли паллада чеҳраси офтобдан ҳам нурли онахон қўлини 
дуога очиб, юртга омонлик сўрамоқда. Ҳовлидаги ишлар 
билан андармон келинчакнинг шип-шип қадам товуши 
эшитилади. Чиннидек тоза, райҳон ҳиди анқиган кўчаларда 
маҳалладошлар яқин йилларда ўзлаштирган одатига кўра 
тонгги сайрни бошлаган. 

ШИДДАТИ ШАМОЛДАН 
ЎЗАЁТГАН ЯНГИЛАНИШЛАР 

Фахр 


